
Η ΑΓΙΑ ΚΑΙ ΜΕΓΑΛΗ ΔΕΥΤΕΡΑ. 

καθ̓  ἣν μνείαν ποιούμεθα τοῦ μακαρίου Ἰ-

ωσὴφ τοῦ παγκάλου καὶ τῆς ὑπὸ τοῦ Κυ-

ρίου καταραθείσης καὶ ξηρανθείσης συκῆς. 

Ο ΟΡΘΡΟΣ 

(Τελεῖται συνήθως τῇ Κυριακῇ  

τῶν Βαΐων ἑσπέρας) 

* * * 

Ἱερεύς: Εὐλογητὸς ὁ Θεὸς ἡμῶν, 

πάντοτε, νῦν, καὶ ἀεί, καὶ εἰς τοὺς 
αἰῶνας τῶν αἰώνων. 

Ἀμήν. 

Ἱερεύς: Δόξα σοι, ὁ Θεός ἡμῶν, 

δόξα σοι. 

Βασιλεῦ Οὐράνιε, Παράκλητε, 
τὸ Πνεῦμα τῆς Ἀληθείας, ὁ Πα-
νταχοῦ Παρὼν καὶ τὰ Πάντα Πλη-
ρῶν, ὁ Θησαυρός τῶν Ἀγαθῶν καὶ 
Ζωῆς Χορηγός, ἐλθὲ καὶ σκήνωσον 
ἐν ἡμῖν καὶ καθάρισον ἡμᾶς ἀπὸ 

πάσης κηλῖδος καὶ σῶσον, Ἀγαθὲ 
τὰς ψυχὰς ἡμῶν.  

Ἀναγνώστης: Ἀμήν. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς 
(γ') 

Δόξα... Καὶ νῦν ... 

Παναγία Τριάς, ἐλέησον ἡμᾶς. 

Κύριε, ἱλάσθητι ταῖς ἁμαρτίαις 
ἡμῶν, 

Δέσποτα, συγχώρησον τὰς 
ἀνομίας ἡμῖν. 

Ἅγιε, ἐπίσκεψαι καὶ ἴασαι 
τὰς ἀσθενείας ἡμῶν, ἕνεκεν τοῦ 
ὀνόματός σου. 

Κύριε, ἐλέησον, Κύριε, ἐλέη-
σον, Κύριε, ἐλέησον. 

Δόξα... Καὶ νῦν ... 

Πάτερ ἡμῶν ὁ ἐν τοῖς οὐρα-

νοῖς, ἁγιασθήτω τὸ ὄνομά σου, 
ἐλθέτω ἡ βασιλεία σου, γενηθήτω 
τὸ θέλημά σου, ὡς ἐν οὐρανῷ, καὶ 
ἐπὶ τῆς γῆς. Τὸν ἄρτον ἡμῶν τὸν 

ἐπιούσιον δὸς ἡμῖν σήμερον, καὶ 
ἄφες ἡμῖν τὰ ὀφειλήματα ἡμῶν, 
ὡς καὶ ἡμεῖς ἀφίεμεν τοῖς 
ὀφειλέταις ἡμῶν, καὶ μὴ 
εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ πονη-
ροῦ. 

Ὅτι σοῦ ἐστιν ἡ βασιλεία... 

Ἀναγνώστης: Ἀμήν. Κύριε, ἐλέη-

σον (12) 

Δόξα... Καὶ νῦν ... 

Δεῦτε, προσκυνήσωμεν καὶ 
προσπέσωμεν τῷ βασιλεῖ ἡμῶν 
Θεῷ. 

Δεῦτε, προσκυνήσωμεν καὶ 
προσπέσωμεν Χριστῷ, τῷ βασιλεῖ 
ἡμῶν Θεῷ. 

Δεῦτε, προσκυνήσωμεν καὶ 
προσπέσωμεν αὐτῷ Χριστῷ, τῷ 
βασιλεῖ καὶ Θεῷ ἡμῶν. 

ΨΑΛΜΟΣ 19ος 

Ἐπακούσαι σου Κύριος ἐν 
ἡμέρᾳ θλίψεως, ὑπερασπίσαι σου 
τὸ ὄνομα τοῦ Θεοῦ ᾿Ιακώβ. 

Ἐξαποστείλαι σοι βοήθειαν ἐξ 
ἁγίου καὶ ἐκ Σιὼν ἀντιλάβοιτό 
σου. 

Μνησθείη πάσης θυσίας σου 
καὶ τὸ ὁλοκαύτωμά σου πιανάτω.  

Δῴη σοι Κύριος κατὰ τὴν 
καρδίαν σου καὶ πᾶσαν τὴν 
βουλήν σου πληρώσαι. 

Ἀγαλλιασόμεθα ἐν τῷ σω-
τηρίῳ σου καὶ ἐν ὀνόματι Κυρίου 
Θεοῦ ἡμῶν μεγαλυνθησόμεθα. 

Πληρώσαι Κύριος πάντα τὰ 
αἰτήματά σου. 

Νῦν ἔγνων ὅτι ἔσωσε Κύριος 
τὸν χριστὸν αὐτοῦ· ἐπακούσεται 

αὐτοῦ ἐξ οὐρανοῦ ἁγίου αὐτοῦ· 

Ἐν δυναστείαις ἡ σωτηρία τῆς 
δεξιᾶς αὐτοῦ. 

Οὗτοι ἐν ἅρμασι καὶ οὗτοι ἐν 
ἵπποις, ἡμεῖς δὲ ἐν ὀνόματι 
Κυρίου Θεοῦ ἡμῶν μεγαλυνθη-
σόμεθα. 

Αὐτοὶ συνεποδίσθησαν καὶ 
ἔπεσαν, ἡμεῖς δὲ ἀνέστημεν καὶ 
ἀνωρθώθημεν. 

Κύριε, σῶσον τὸν βασιλέα, καὶ 
ἐπάκουσον ἡμῶν, ἐν ᾗ ἂν ἡμέρᾳ 
ἐπικαλεσώμεθά σε. 

ΨΑΛΜΟΣ 20ος 

Κύριε, ἐν τῇ δυνάμει σου 
εὐφρανθήσεται ὁ βασιλεὺς καὶ ἐπὶ 
τῷ σωτηρίῳ σου ἀγαλλιάσεται 
σφόδρα. 

Τὴν ἐπιθυμίαν τῆς καρδίας 
αὐτοῦ ἔδωκας αὐτῷ καὶ τὴν 
θέλησιν τῶν χειλέων αὐτοῦ οὐκ 
ἐστέρησας αὐτόν.  

Ὅτι προέφθασας αὐτὸν ἐν 
εὐλογίαις χρηστότητος, ἔθηκας ἐπὶ 
τὴν κεφαλὴν αὐτοῦ στέφανον ἐκ 
λίθου τιμίου. 

Ζωὴν ᾐτήσατό σε, καὶ ἔδωκας 
αὐτῷ, μακρότητα ἡμερῶν εἰς 
αἰῶνα αἰῶνος. 

Μεγάλη ἡ δόξα αὐτοῦ ἐν τῷ 
σωτηρίῳ σου, δόξαν καὶ μεγαλο-
πρέπειαν ἐπιθήσεις ἐπ᾿ αὐτόν· 

Ὅτι δώσεις αὐτῷ εὐλογίαν εἰς 
αἰῶνα αἰῶνος, εὐφρανεῖς αὐτὸν ἐν 
χαρᾷ μετὰ τοῦ προσώπου σου. 

Ὅτι ὁ βασιλεὺς ἐλπίζει ἐπὶ 
Κύριον καὶ ἐν τῷ ἐλέει τοῦ 
῾Υψίστου οὐ μὴ σαλευθῇ. 

Εὑρεθείη ἡ χείρ σου πᾶσι τοῖς 
ἐχθροῖς σου, ἡ δεξιά σου εὕροι 
πάντας τοὺς μισοῦντάς σε. 

Θήσεις αὐτοὺς εἰς κλίβανον 
πυρὸς εἰς καιρὸν τοῦ προσώπου 
σου· 

Κύριος ἐν ὀργῇ αὐτοῦ συ-
νταράξει αὐτούς, καὶ καταφά-
γεται αὐτοὺς πῦρ. 

Τὸν καρπὸν αὐτῶν ἀπὸ τῆς 
γῆς ἀπολεῖς καὶ τὸ σπέρμα αὐτῶν 
ἀπὸ υἱῶν ἀνθρώπων, 

Ὅτι ἔκλιναν εἰς σὲ κακά, διε-
λογίσαντο βουλάς, αἷς οὐ μὴ 
δύνωνται στῆναι. 

Ὅτι θήσεις αὐτοὺς νῶτον· ἐν 
τοῖς περιλοίποις σου ἑτοιμάσεις 

τὸ πρόσωπον αὐτῶν. 

Ὑψώθητι, Κύριε, ἐν τῇ 
δυνάμει σου· ᾄσομεν καὶ ψα-
λοῦμεν τὰς δυναστείας σου. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς(γ') 

Δόξα... Καὶ νῦν ... 

Παναγία Τριάς, ἐλέησον ἡμᾶς. 

Κύριε, ἱλάσθητι ταῖς ἁμαρτίαις 
ἡμῶν, 

Δέσποτα, συγχώρησον τὰς 
ἀνομίας ἡμῖν. 

Ἅγιε, ἐπίσκεψαι καὶ ἴασαι 
τὰς ἀσθενείας ἡμῶν, 

Ἕνεκεν τοῦ ὀνόματός σου. 

Κύριε, ἐλέησον, Κύριε, ἐλέη-
σον, Κύριε, ἐλέησον. 

Δόξα... 

Καὶ νῦν ... 

Πάτερ ἡμῶν ὁ ἐν τοῖς οὐρα-
νοῖς, ἁγιασθήτω τὸ ὄνομά σου, 
ἐλθέτω ἡ βασιλεία σου, γενηθήτω 
τὸ θέλημά σου, ὡς ἐν οὐρανῷ, καὶ 
ἐπὶ τῆς γῆς. Τὸν ἄρτον ἡμῶν τὸν 
ἐπιούσιον δὸς ἡμῖν σήμερον, καὶ 
ἄφες ἡμῖν τὰ ὀφειλήματα ἡμῶν, 
ὡς καὶ ἡμεῖς ἀφίεμεν τοῖς 
ὀφειλέταις ἡμῶν, καὶ μὴ 

εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ πονη-
ροῦ. 

Ὅτι σοῦ ἐστιν ἡ βασιλεία... 
Τροπάρια. 

Ἀμήν. Σῶσον, Κύριε, τὸν λαόν 
σου, καὶ εὐλόγησον τὴν κληρο-
νομίαν σου, νίκας τοῖς βασιλεῦσι, 
κατὰ βαρβάρων δωρούμενος, καὶ 
τὸ σὸν φυλάττων, διὰ τοῦ Σταυ-
ροῦ σου πολίτευμα. 

Δόξα... 

Ὁ ὑψωθεὶς ἐν τῷ Σταυρῷ 
ἑκουσίως, τῇ ἐπωνύμῳ σου καινῇ 
πολιτείᾳ, τοὺς οἰκτιρμούς σου 

δώρησαι, Χριστὲ ὁ Θεός, εὔφρα-
νον ἐν τῇ δυνάμει σου, τοὺς πι-
στοὺς βασιλεῖς ἡμῶν, νίκας 
χορηγῶν αὐτοῖς, κατὰ τῶν πο-
λεμίων, τὴν συμμαχίαν ἔχοιεν τὴν 
σήν, ὅπλον εἰρήνης, ἀήττητον 
τρόπαιον. 

Καὶ νῦν ... Θεοτοκίον. 

Προστασία φοβερὰ καὶ ἀκα-
ταίσχυντε, μὴ παρίδῃς, ἀγαθή, τὰς 

ἱκεσίας ἡμῶν, πανύμνητε Θεοτόκε, 
στήριξον ὀρθοδόξων πολιτείαν, 
σῷζε οὓς ἐκέλευσας βασιλεύειν, 
καὶ χορήγει αὐτοῖς οὐρανόθεν τὴν 
νίκην· διότι ἔτεκες τὸν Θεόν, μόνη 
εὐλογημένη. 

Ἐλέησον ἡμᾶς ὁ Θεὸς κατὰ τὸ 
μέγα ἐλεός σου, δεόμεθά σου, 
ἐπάκουσον καὶ ἐλέησον.  

Χορός: Κύριε, ἐλέησον  (γ΄). 

[καὶ μετὰ ἀπὸ κάθε αἴτηση] 

Ἱερεύς: Ἔτι δεόμεθα ὑπὲρ τῶν 

εὐσεβῶν καὶ ὀρθοδόξων Χρι-
στιανῶν. 

Ἱερεύς: Ἔτι δεόμεθα ὑπὲρ τοῦ 

Ἀρχιεπισκόπου ἡμῶν .................., 
καὶ πάσης τῆς ἐν Χριστῷ ἡμῶν 
ἀδελφότητος. 

Ἱερεύς: Ὅτι ἐλεήμων καὶ 

φιλάνθρωπος Θεὸς ὑπάρχεις, καὶ 
σοὶ τὴν δόξαν ἀναπέμπομεν, τῷ 

Πατρὶ καὶ τῷ Υἱῷ καὶ τῷ Ἁγίῳ 
Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων. 

Ἀναγνώστης: Ἀμήν. Ἐν ὀνόματι 

Κυρίου, εὐλόγησον, πάτερ. 

Ἱερεύς: Δόξα τῇ ἁγίᾳ καὶ ὁμο-

ουσίῳ, καὶ ζωοποιῷ καὶ 
ἀδιαιρέτῳ Τριάδι, πάντοτε, νῦν, 
καὶ ἀεί, καὶ εἰς τοὺς αἰῶνας τῶν 
αἰώνων.  

Ἀναγνώστης: Ἀμήν.  

Δόξα ἐν ὑψίστοις Θεῷ, καὶ 
ἐπὶ γῆς εἰρήνη, ἐν ἀνθρώποις 
εὐδοκία. (ἐκ γ'). 

Κύριε, τὰ χείλη μου ἀνοίξεις, 
καὶ τὸ στόμα μου ἀναγγελεῖ τὴν 
αἴνεσίν σου (ἐκ β'). 

Ψαλμὸς 3 

Κύριε, τί ἐπληθύνθησαν οἱ 
θλίβοντές με; πολλοὶ ἐπανίστα-
νται ἐπ᾿ ἐμέ· 

Πολλοὶ λέγουσι τῇ ψυχῇ μου· 
οὐκ ἔστι σωτηρία αὐτῷ ἐν τῷ 
Θεῷ αὐτοῦ.  

Σὺ δέ, Κύριε, ἀντιλήπτωρ μου 
εἶ, δόξα μου καὶ ὑψῶν τὴν κε-
φαλήν μου. 

Φωνῇ μου πρὸς Κύριον 
ἐκέκραξα, καὶ ἐπήκουσέ μου ἐξ 
ὄρους ἁγίου αὐτοῦ. 

Ἐγὼ δὲ ἐκοιμήθην καὶ ὕπνω-
σα· ἐξηγέρθην, ὅτι Κύριος ἀντι-
λήψεταί μου. 

Οὐ φοβηθήσομαι ἀπὸ μυ-
ριάδων λαοῦ τῶν κύκλῳ συνεπιτι-
θεμένων μοι. 

Ἀνάστα, Κύριε, σῶσόν με, ὁ 
Θεός μου, ὅτι σὺ ἐπάταξας 
πάντας τοὺς ἐχθραίνοντάς μοι 
ματαίως, ὀδόντας ἁμαρτωλῶν 
συνέτριψας. 

Τοῦ Κυρίου ἡ σωτηρία, καὶ ἐπὶ 
τὸν λαόν σου ἡ εὐλογία σου. 

Καὶ πάλιν 

Ἐγὼ ἐκοιμήθην καὶ ὕπνωσα· 
ἐξηγέρθην ὅτι Κύριος ἀντιλήψεταί 
μου. 

Ψαλμὸς 37 

Κύριε, μὴ τῷ θυμῷ σου ἐλέγξῃς 
με, μηδὲ τῇ ὀργῇ σου παιδεύσῃς 
με. 

Ὄτι τὰ βέλη σου ἐνεπάγησάν 
μοι, καὶ ἐπεστήριξας ἐπ᾿ ἐμὲ τὴν 
χεῖρά σου· 

Οὐκ ἔστιν ἴασις ἐν τῇ σαρκί 
μου ἀπὸ προσώπου τῆς ὀργῆς 

σου, οὐκ ἔστιν εἰρήνη ἐν τοῖς 
ὀστέοις μου ἀπὸ προσώπου τῶν 
ἁμαρτιῶν μου. 

Ὄτι αἱ ἀνομίαι μου ὑπερῇραν 
τὴν κεφαλήν μου, ὡσεὶ φορτίον 

βαρὺ ἐβαρύνθησαν ἐπ᾿ ἐμέ. 

Προσώζεσαν καὶ ἐσάπησαν οἱ 
μώλωπές μου ἀπὸ προσώπου τῆς 

ἀφροσύνης μου· 

Ἐταλαιπώρησα καὶ κα-
τεκάμφθην ἕως τέλους, ὅλην τὴν 
ἡμέραν σκυθρωπάζων ἐπο-
ρευόμην. 

Ὄτι αἱ ψόαι μου ἐπλήσθησαν 
ἐμπαιγμάτων, καὶ οὐκ ἔστιν ἴασις 
ἐν τῇ σαρκί μου· 

Ἐκακώθην καὶ ἐταπεινώθην 
ἕως σφόδρα, ὠρυόμην ἀπὸ στε-
ναγμοῦ τῆς καρδίας μου. 

Κύριε, ἐναντίον σου πᾶσα ἡ 
ἐπιθυμία μου, καὶ ὁ στεναγμός 
μου ἀπὸ σοῦ οὐκ ἀπεκρύβη. 

Ἡ καρδία μου ἐταράχθη, 
ἐγκατέλιπέ με ἡ ἰσχύς μου, καὶ τὸ 
φῶς τῶν ὀφθαλμῶν μου, καὶ αὐτὸ 
οὐκ ἔστι μετ᾿ ἐμοῦ. 

Οἱ φίλοι μου καὶ οἱ πλησίον 
μου ἐξ ἐναντίας μου ἤγγισαν καὶ 
ἔστησαν, καὶ οἱ ἔγγιστά μου ἀπὸ 
μακρόθεν ἔστησαν· 

Καὶ ἐξεβιάζοντο οἱ ζητοῦντες 
τὴν ψυχήν μου, καὶ οἱ ζητοῦντες 
τὰ κακά μοι ἐλάλησαν ματαιότη-
τας, καὶ δολιότητας ὅλην τὴν 
ἡμέραν ἐμελέτησαν. 

Ἐγὼ δὲ ὡσεὶ κωφὸς οὐκ ἤκου-
ον καὶ ὡσεὶ ἄλαλος οὐκ ἀνοίγων 
τὸ στόμα αὐτοῦ· 

Καὶ ἐγενόμην ὡσεὶ ἄνθρωπος 
οὐκ ἀκούων καὶ οὐκ ἔχων ἐν τῷ 

στόματι αὐτοῦ ἐλεγμούς. 

Ὄτι ἐπὶ σοί, Κύριε, ἤλπισα· σὺ 
εἰκακούσῃ, Κύριε ὁ Θεός μου. 

Ὄτι εἶπα· μήποτε ἐπιχαρῶσί 
μοι οἱ ἐχθροί μου· καὶ ἐν τῷ σα-
λευθῆναι πόδας μου ἐπ᾿ ἐμὲ ἐμε-
γαλοῤῥημόνησαν. 

Ὄτι ἐγὼ εἰς μάστιγας ἕτοιμος, 
καὶ ἡ ἀλγηδών μου ἐνώπιόν μού 
ἐστι διαπαντός. 

Ὄτι τὴν ἀνομίαν μου ἐγὼ 
ἀναγγελῶ καὶ μεριμνήσω ὑπὲρ 
τῆς ἁμαρτίας μου. 

Οἱ δὲ ἐχθροί μου ζῶσι καὶ κε-
κραταίωνται ὑπὲρ ἐμέ, καὶ ἐπλη-
θύνθησαν οἱ μισοῦντές με ἀδίκως· 

Οἱ ἀνταποδιδόντες μοι κακὰ 
ἀντὶ ἀγαθῶν ἐνδιέβαλλόν με, ἐπεὶ 
κατεδίωκον ἀγαθωσύνην. 

Μὴ ἐγκαταλίπῃς με, Κύριε· ὁ 
Θεός μου, μὴ ἀποστῇς ἀπ᾿ ἐμοῦ· 

Πρόσχες εἰς τὴν βοήθειάν μου, 
Κύριε τῆς σωτηρίας μου. 

Καὶ πάλιν 

Μὴ ἐγκαταλίπῃς με Κύριε ὁ 
Θεός μου, μὴ ἀποστῇς ἀπ᾿ ἐμοῦ 

Πρόσχες εἰς τὴν βοήθειάν μου 
Κύριε τῆς σωτηρίας μου. 

Ψαλμὸς 62 

Ὁ Θεὸς ὁ Θεός μου, πρὸς σὲ 
ὀρθρίζω· ἐδίψησέ σε ἡ ψυχή μου, 
ποσαπλῶς σοι ἡ σάρξ μου ἐν γῇ 

ἐρήμῳ καὶ ἀβάτῳ καὶ ἀνύδρῳ. 

Οὕτως ἐν τῷ ἁγίῳ ὤφθην σοι 
τοῦ ἰδεῖν τὴν δύναμίν σου καὶ τὴν 
δόξαν σου. 

Ὄτι κρεῖσσον τὸ ἔλεός σου 
ὑπὲρ ζωάς· τὰ χείλη μου 
ἐπαινέσουσί σε. 

Οὕτως εὐλογήσω σε ἐν τῇ ζωῇ 
μου καὶ ἐν τῷ ὀνόματί σου ἀρῶ 
τὰς χεῖράς μου. 

Ὡς ἐκ στέατος καὶ πιότητος 
ἐμπλησθείη ἡ ψυχή μου, καὶ χείλη 
ἀγαλλιάσεως αἰνέσει τὸ στόμα 
μου. 

Εἰ ἐμνημόνευόν σου ἐπὶ τῆς 
στρωμνῆς μου, ἐν τοῖς ὄρθροις 
ἐμελέτων εἰς σέ· 

Ὄτι ἐγενήθης βοηθός μου, καὶ 
ἐν τῇ σκέπῃ τῶν πτερύγων σου 
ἀγαλλιάσομαι. 

Ἐκολλήθη ἡ ψυχή μου ὀπίσω 
σου, ἐμοῦ δὲ ἀντελάβετο ἡ δεξιά 
σου. 

Αὐτοὶ δὲ εἰς μάτην ἐζήτησαν 
τὴν ψυχήν μου, εἰσελεύσονται εἰς 
τὰ κατώτατα τῆς γῆς· 

Παραδοθήσονται εἰς χεῖρας 
ρομφαίας, μερίδες ἀλωπέκων 
ἔσονται. 

Ὀ δὲ βασιλεὺς εὐφρανθήσεται 
ἐπὶ τῷ Θεῷ, ἐπαινεθήσεται πᾶς ὁ 
ὀμνύων ἐν αὐτῷ, ὅτι ἐνεφράγη 
στόμα λαλούντων ἄδικα. 

Καὶ πάλιν 

Ἐν τοῖς ὄρθροις ἐμελέτων εἰς 
σὲ, ὅτι ἐγενήθης βοηθός μου καὶ 
ἐν τῇ σκέπῃ τῶν πτερύγων σου 
ἀγαλλιάσομαι 

Ἐκολλήθη ἡ ψυχή μου ὀπίσω 
σου, ἐμοῦ δὲ ἀντελάβετο ἡ δεξιά 
σου 

Δόξα... Καὶ νῦν... 

Ἀλληλούϊα, Ἀλληλούϊα, Ἀλλη-
λούϊα, Δόξα σοι ὁ Θεὸς (ἐκ γ') 

Κύριε, ἐλέησον. (ἐκ γ') 

Δόξα... Καὶ νῦν... 

Ψαλμὸς 87 

Κύριε ὁ Θεὸς τῆς σωτηρίας 
μου, ἡμέρας ἐκέκραξα καὶ ἐν νυ-
κτὶ ἐναντίον σου· 

Εἰσελθέτω ἐνώπιόν σου ἡ προ-
σευχή μου, κλῖνον τὸ οὖς σου εἰς 
τὴν δέησίν μου. 

Ὄτι ἐπλήσθη κακῶν ἡ ψυχή 
μου, καὶ ἡ ζωή μου τῷ ᾅδῃ ἤγγι-
σε· 

Προσελογίσθην μετὰ τῶν κατα-
βαινόντων εἰς λάκκον, ἐγενήθην 
ὡσεὶ ἄνθρωπος ἀβοήθητος ἐν νε-
κροῖς ἐλεύθερος, 

Ὡσεὶ τραυματίαι καθεύδοντες 
ἐν τάφῳ, ὧν οὐκ ἐμνήσθης ἔτι καὶ 
αὐτοὶ ἐκ τῆς χειρός σου ἀπώσθη-
σαν. 

Ἔθεντό με ἐν λάκκῳ κατω-
τάτῳ, ἐν σκοτεινοῖς καὶ ἐν σκιᾷ 

θανάτου. 

Ἐπ᾿ ἐμὲ ἐπεστηρίχθη ὁ θυμός 
σου, καὶ πάντας τοὺς μετεωρι-
σμούς σου ἐπήγαγες ἐπ᾿ ἐμέ.  

Ἐμάκρυνας τοὺς γνωστούς μου 
ἀπ᾿ ἐμοῦ, ἔθεντό με βδέλυγμα 
ἑαυτοῖς, παρεδόθην καὶ οὐκ ἐξε-
πορευόμην. 

Οἱ ὀφθαλμοί μου ἠσθένησαν 
ἀπὸ πτωχείας· ἐκέκραξα πρὸς σέ, 
Κύριε, ὅλην τὴν ἡμέραν, διεπέτα-
σα πρὸς σὲ τὰς χεῖράς μου· 

Μὴ τοῖς νεκροῖς ποιήσεις θαυ-
μάσια; ἢ ἰατροὶ ἀναστήσουσι, καὶ 
ἐξομολογήσονταί σοι; 

Μὴ διηγήσεταί τις ἐν τῷ τάφῳ 
τὸ ἔλεός σου καὶ τὴν ἀλήθειάν 
σου ἐν τῇ ἀπωλείᾳ; 

Μὴ γνωσθήσεται ἐν τῷ σκότει 
τὰ θαυμάσιά σου καὶ ἡ δικαι-
οσύνη σου ἐν γῇ ἐπιλελησμένῃ; 

Κἀγὼ πρὸς σέ, Κύριε, ἐκέκρα-
ξα, καὶ τὸ πρωΐ ἡ προσευχή μου 
προφθάσει σε. 

Ἱνα τί, Κύριε, ἀπωθῇ τὴν ψυχήν 
μου, ἀποστρέφεις τὸ πρόσωπόν 
σου ἀπ᾿ ἐμοῦ; 

Πτωχός εἰμι ἐγὼ καὶ ἐν κόποις 
ἐκ νεότητός μου, ὑψωθεὶς δὲ ἐτα-
πεινώθην καὶ ἐξηπορήθην. 

Ἐπ᾿ ἐμὲ διῆλθον αἱ ὀργαί σου, 
οἱ φοβερισμοί σου ἐξετάραξάν με, 

Ἐκύκλωσάν με ὡσεὶ ὕδωρ ὅλην 
τὴν ἡμέραν, περιέσχον με ἅμα. 

Ἐμάκρυνας ἀπ᾿ ἐμοῦ φίλον καὶ 
πλησίον καὶ τοὺς γνωστούς μου 
ἀπὸ ταλαιπωρίας. 

Καὶ πάλιν 

Κύριε ὁ Θεὸς τῆς σωτηρίας μου 
ἡμέρας ἐκέκραξα καὶ ἐν νυκτὶ 

ἐναντίον σου 

Ἐἰσελθέτω ἐνώπιόν σου ἡ προ-
σευχή μου κλῖνον τὸ οὖς σου εἰς 
τὴν δέησίν μου.    

Ψαλμὸς 102 

Εὐλόγει, ἡ ψυχή μου, τὸν 
Κύριον καί, πάντα τὰ ἐντός μου, 
τὸ ὄνομα τὸ ἅγιον αὐτοῦ· 

Εὐλόγει, ἡ ψυχή μου, τὸν 
Κύριον καὶ μὴ ἐπιλανθάνου 
πάσας τὰς ἀνταποδόσεις αὐτοῦ· 

Τὸν εὐιλατεύοντα πάσας τὰς 
ἀνομίας σου, τὸν ἰώμενον πάσας 

τὰς νόσους σου· 

Τὸν λυτρούμενον ἐκ φθορᾶς 
τὴν ζωήν σου, τὸν στεφανοῦντά σε 
ἐν ἐλέει καὶ οἰκτιρμοῖς· 

Τὸν ἐμπιπλῶντα ἐν ἀγαθοῖς 
τὴν ἐπιθυμίαν σου, ἀνακαινισθή-
σεται ὡς ἀετοῦ ἡ νεότης σου. 

Ποιῶν ἐλεημοσύνας ὁ Κύριος 
καὶ κρῖμα πᾶσι τοῖς ἀδικουμένοις. 

Ἐγνώρισε τὰς ὁδοὺς αὐτοῦ τῷ 
Μωυσῇ, τοῖς υἱοῖς ᾿Ισραὴλ τὰ 
θελήματα αὐτοῦ. 

Οἰκτίρμων καὶ ἐλεήμων ὁ 
Κύριος, μακρόθυμος καὶ πολυέλε-
ος· 

Οὐκ εἰς τέλος ὀργισθήσεται, 
οὐδὲ εἰς τὸν αἰῶνα μηνιεῖ· 

Οὐ κατὰ τὰς ἀνομίας ἡμῶν 
ἐποίησεν ἡμῖν, οὐδὲ κατὰ τὰς 
ἁμαρτίας ἡμῶν ἀνταπέδωκεν 
ἡμῖν, 

Ὅτι κατὰ τὸ ὕψος τοῦ οὐρανοῦ 
ἀπὸ τῆς γῆς ἐκραταίωσε Κύριος 
τὸ ἔλεος αὐτοῦ ἐπὶ τοὺς φο-
βουμένους αὐτόν· 

Καθόσον ἀπέχουσιν ἀνατολαὶ 
ἀπὸ δυσμῶν, ἐμάκρυνεν ἀφ᾿ ἡμῶν 
τὰς ἀνομίας ἡμῶν. 

Καθὼς οἰκτείρει πατὴρ υἱούς, 
ᾠκτείρησε Κύριος τοὺς φο-

βουμένους αὐτόν, 

Ὅτι αὐτὸς ἔγνω τὸ πλάσμα 
ἡμῶν, ἐμνήσθη ὅτι χοῦς ἐσμεν. 

Ἄνθρωπος, ὡσεὶ χόρτος αἱ 
ἡμέραι αὐτοῦ· ὡσεὶ ἄνθος τοῦ 
ἀγροῦ, οὕτως ἐξανθήσει· 

Ὅτι πνεῦμα διῆλθεν ἐν αὐτῷ, 
καὶ οὐχ ὑπάρξει καὶ οὐκ ἐπι-
γνώσεται ἔτι τὸν τόπον αὐτοῦ. 

Τὸ δὲ ἔλεος τοῦ Κυρίου ἀπὸ 
τοῦ αἰῶνος καὶ ἕως τοῦ αἰῶνος 

ἐπὶ τοὺς φοβουμένους αὐτόν, καὶ 
ἡ δικαιοσύνη αὐτοῦ ἐπὶ υἱοῖς υἱῶν 

Τοῖς φυλάσσουσι τὴν διαθήκην 
αὐτοῦ καὶ μεμνημένοις τῶν 
ἐντολῶν αὐτοῦ τοῦ ποιῆσαι 
αὐτάς. 

Κύριος ἐν τῷ οὐρανῷ ἡτοίμασε 
τὸν θρόνον αὐτοῦ, καὶ ἡ βασιλεία 
αὐτοῦ πάντων δεσπόζει. 

Εὐλογεῖτε τὸν Κύριον, πάντες 

οἱ ἄγγελοι αὐτοῦ, δυνατοὶ ἰσχύϊ 
ποιοῦντες τὸν λόγον αὐτοῦ τοῦ 
ἀκοῦσαι τῆς φωνῆς τῶν λόγων 
αὐτοῦ. 

Εὐλογεῖτε τὸν Κύριον, πᾶσαι αἱ 
δυνάμεις αὐτοῦ, λειτουργοὶ αὐτοῦ 
ποιοῦντες τὸ θέλημα αὐτοῦ· 

Εὐλογεῖτε τὸν Κύριον, πάντα 
τὰ ἔργα αὐτοῦ, ἐν παντὶ τόπῳ τῆς 
δεσποτείας αὐτοῦ· εὐλόγει, ἡ ψυ-

χή μου, τὸν Κύριον. 
Καὶ πάλιν 

Ἐν παντὶ τόπῳ τῆς δεσποτείας 
αὐτοῦ εὐλόγει ἡ ψυχή μου τὸν 
Κύριον. 

Ψαλμὸς 142 

Κύριε, εἰσάκουσον τῆς προσευ-
χῆς μου, ἐνώτισαι τὴν δέησίν μου 
ἐν τῇ ἀληθείᾳ σου, εἰσάκουσόν 
μου ἐν τῇ δικαιοσύνῃ σου· 

Καὶ μὴ εἰσέλθῃς εἰς κρίσιν μετὰ 
τοῦ δούλου σου, ὅτι οὐ δικαιω-
θήσεται ἐνώπιόν σου πᾶς ζῶν. 

Ὅτι κατεδίωξεν ὁ ἐχθρὸς τὴν 
ψυχήν μου, ἐταπείνωσεν εἰς γῆν 
τὴν ζωήν μου, ἐκάθισέ με ἐν σκο-
τεινοῖς ὡς νεκροὺς αἰῶνος· 

Καὶ ἠκηδίασεν ἐπ᾿ ἐμὲ τὸ 
πνεῦμά μου, ἐν ἐμοὶ ἐταράχθη ἡ 
καρδία μου. 

Ἐμνήσθην ἡμερῶν ἀρχαίων, 
ἐμελέτησα ἐν πᾶσι τοῖς ἔργοις 
σου, ἐν ποιήμασι τῶν χειρῶν σου 
ἐμελέτων. 

Διεπέτασα πρὸς σὲ τὰς χεῖράς 
μου, ἡ ψυχή μου ὡς γῆ ἄνυδρός 
σοι.  

Ταχὺ εἰσάκουσόν μου, Κύριε, 
ἐξέλιπε τὸ πνεῦμά μου· μὴ ἀπο-
στρέψῃς τὸ πρόσωπόν σου ἀπ᾿ 

ἐμοῦ, καὶ ὁμοιωθήσομαι τοῖς κα-
ταβαίνουσιν εἰς λάκκον. 

Ἀκουστὸν ποίησόν μοι τὸ πρωΐ 
τὸ ἔλεός σου, ὅτι ἐπὶ σοὶ ἤλπισα· 

Γνώρισόν μοι, Κύριε, ὁδόν, ἐν ᾗ 
πορεύσομαι, ὅτι πρὸς σὲ ἦρα τὴν 
ψυχήν μου· 

Ἐξελοῦ με ἐκ τῶν ἐχθρῶν μου, 
Κύριε, ὅτι πρὸς σὲ κατέφυγον. 

Δίδαξόν με τοῦ ποιεῖν τὸ 
θέλημά σου, ὅτι σὺ εἶ ὁ Θεός μου· 
τὸ πνεῦμά σου τὸ ἀγαθὸν 
ὁδηγήσει με ἐν γῇ εὐθείᾳ. 

Ἕνεκεν τοῦ ὀνόματός σου, 
Κύριε, ζήσεις με, ἐν τῇ δικαιοσύνῃ 
σου ἐξάξεις ἐκ θλίψεως τὴν ψυχήν 
μου· 

Καὶ ἐν τῷ ἐλέει σου ἐξολο-
θρεύσεις τοὺς ἐχθρούς μου καὶ 
ἀπολεῖς πάντας τοὺς θλίβοντας 
τὴν ψυχήν μου, ὅτι ἐγὼ δοῦλός 
σού εἰμι. 

Καὶ πάλιν 

Εἰσάκουσόν μου Κύριε ἐν τῇ 
δικαιοσύνῃ σου καὶ μὴ εἰσέλθῃς 

εἰς κρίσιν μετὰ τοῦ δούλου σου. 
(ἐκ β') 

Τὸ πνεῦμά σου τὸ ἀγαθὸν 
ὁδηγήσει με ἐν γῇ εὐθείᾳ. 

Δόξα... Καὶ νῦν... 

Ἀλληλούϊα, Ἀλληλούϊα, Ἀλλη-
λούϊα. Δόξα σοι ὁ Θεός (ἐκ γ'). 

Ἡ ἐλπὶς ἡμῶν, Κύριε, δόξα σοι. 

Πληρωθέντος τοῦ Προοιμιακοῦ ψαλ-

μοῦ, λέγεται ἡ Μεγάλη Συναπτὴ  

ἢ Εἰρηνικά, τῶν χορῶν ψαλλόντων  

τὸ Κύριε Ἐλέησον 

Ἐν εἰρήνῃ τοῦ Κυρίου δε-
ηθῶμεν. 

ΧΟΡΟΣ: Κύριε ἐλέησον. 

 [καὶ μετὰ ἀπό κάθε αἴτηση] 

Ὑπέρ τῆς ἄνωθεν εἰρήνης, καί 
τῆς σωτηρίας τῶν ψυχῶν ἡμῶν, 

τοῦ Κυρίου δεηθῶμεν. 

Ὑπέρ τῆς εἰρήνης τοῦ σύμπα-
ντος κόσμου, εὐσταθείας τῶν 
ἁγίων τοῦ Θεοῦ Ἐκκλησιῶν, καί 
τῆς τῶν πάντων ἑνώσεως, τοῦ 
Κυρίου δεηθῶμεν. 

Ὑπέρ τοῦ ἁγίου οἴκου τούτου, 
καί τῶν μετὰ πίστεως, εὐλα-
βείας, καὶ φόβου Θεοῦ εἰσιόντων 
ἐν αὐτῷ, τοῦ Κυρίου δεηθῶμεν. 

Ὑπέρ τῶν εὐσεβῶν καὶ ὀρθο-
δόξων χριστιανῶν, τοῦ Κυρίου 
δεηθῶμεν. 

Ὑπέρ τοῦ πατρός καὶ Ἀρχιε-
πισκόπου ἡμῶν (δεῖνος), τοῦ 

τιμίου πρεσβυτερίου, τῆς ἐν Χρι-
στῷ διακονίας, παντός τοῦ 
Κλήρου καί τοῦ Λαοῦ, τοῦ 
Κυρίου δεηθῶμεν. 

Ὑπέρ τοῦ εὐσεβοῦς ἡμῶν 
Ἔθνους, πάσης Ἀρχῆς καὶ 
Ἐξουσίας ἐν αὐτῷ, τοῦ κατὰ ξη-
ρὰν θάλασσαν καὶ ἀέρα φιλο-
χρίστου ἡμῶν στρατοῦ, τοῦ 
Κυρίου δεηθῶμεν. 

Ὑπέρ τῆς πόλεως (Μονῆς κώ-

μης) ταύτης, πάσης πόλεως καὶ 

χώρας καί τῶν πίστει οἰκούντων 
ἐν αὐταῖς, τοῦ Κυρίου δεηθῶμεν. 

Ὑπὲρ εὐκρασίας ἀέρων, 
εὐφορίας τῶν καρπῶν τῆς γῆς 
καὶ καιρῶν εἰρηνικῶν, τοῦ 
Κυρίου δεηθῶμεν. 

Ὑπὲρ πλεόντων, ὁδοιπο-
ρούντων, νοσούντων, καμνόντων, 

αἰχμαλώτων καί τῆς σωτηρίας 
αὐτῶν, τοῦ Κυρίου δεηθῶμεν. 

Ὑπέρ τοῦ ῥυσθῆναι ἡμᾶς ἀπὸ 
πάσης θλίψεως, ὀργῆς, κινδύνου 
καὶ ἀνάγκης, τοῦ Κυρίου δε-
ηθῶμεν. 

Ἀντιλαβοῦ, σῶσον, ἐλέησον 
καὶ διαφύλαξον ἡμᾶς, ὁ Θεός, τῇ 
σῇ χάριτι. 

Τῆς Παναγίας, ἀχράντου, 
ὑπερευλογημένης, ἐνδόξου, Δε-

σποίνης ἡμῶν Θεοτόκου καὶ ἀει-
παρθένου Μαρίας, μετὰ πάντων 
τῶν Ἁγίων μνημονεύσαντες, ἑαυ-
τοὺς καὶ ἀλλήλους καὶ πᾶσαν 
τὴν ζωὴν ἡμῶν, Χριστῷ τῷ Θεῷ 
παραθώμεθα. 

ΧΟΡΟΣ: Σοὶ Κύριε. 

ΙΕΡΕΥΣ: Ὅτι πρέπει σοι, πᾶσα 

δόξα, τιμὴ καὶ προσκύνησις, τῷ 
Πατρὶ καὶ τῷ Υἱῷ καὶ τῷ Ἁγίῳ 
Πνεύματι, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

ΧΟΡΟΣ: Ἀμήν.   

 
ΑΛΛΗΛΟΥΪΑ ΚΑΙ ΤΡΟΠΑΡΙΑ. 

Καὶ ψάλλομεν τὸ Ἀλληλούϊα εἰς ἦχον πλ. 

δ´  τετράκις ἀνὰ τρὶς μεθ̓  ἕκαστον τῶν ἑπο-

μένων στίχων· ἄρχεται δὲ ὁ ά  χορός. 

Στίχ. ά. Ἐκ νυκτὸς ὀρθρίζει τὸ 

πνεῦμά μου πρὸς σέ, ὁ Θεός, διότι 
φῶς τὰ προστάγματά σου ἐπὶ τῆς 
γῆς. 

Στίχ. β́. Δικαιοσύνην μάθετε, οἱ 

ἐνοικοῦντες ἐπὶ τῆς γῆς. 

Στίχ. γ́. Ζῆλος λήψεται λαὸν ἀ-

παίδευτον, καὶ νῦν πῦρ τοὺς ὑπε-

ναντίους ἔδεται. 

Στίχ. δ́. Πρόσθες αὐτοῖς κακά, 

Κύριε, πρόσθες αὐτοῖς κακά, τοῖς 
ἐνδόξοις τῆς γῆς. 

Καὶ τὸ παρὸν τροπάριον*. Ἦχος πλ. δ́. 

Ἰδοὺ ὁ Νυμφίος ἔρχεται, ἐν τῷ 
μέσῳ τῆς νυκτός· καὶ μακάριος ὁ 
δοῦλος, ὃν εὑρήσει γρηγοροῦντα· 
ἀνάξιος δὲ πάλιν, ὃν εὑρήσει ῥα-
θυμοῦντα. Βλέπε οὖν ψυχή μου, 
μὴ τῷ ὕπνῳ κατενεχθῇς, ἵνα μὴ 
τῷ θανάτῳ παραδοθῇς, καὶ τῆς 

Βασιλείας ἔξω κλεισθῇς· ἀλλὰ ἀ-
νάνηψον κράζουσα· Ἅγιος, Ἅγιος, 
Ἅγιος εἶ ὁ Θεός· προστασίαις τῶν 
ἀσωμάτων σῶσον ἡμᾶς.  

Δόξα... 

Ἰδοὺ ὁ Νυμφίος ἔρχεται, ἐν τῷ 
μέσῳ τῆς νυκτός· καὶ μακάριος ὁ 
δοῦλος, ὃν εὑρήσει γρηγοροῦντα· 
ἀνάξιος δὲ πάλιν, ὃν εὑρήσει ῥα-
θυμοῦντα. Βλέπε οὖν ψυχή μου, 
μὴ τῷ ὕπνῳ κατενεχθῇς, ἵνα μὴ 
τῷ θανάτῳ παραδοθῇς, καὶ τῆς 
Βασιλείας ἔξω κλεισθῇς· ἀλλὰ ἀ-
νάνηψον κράζουσα· Ἅγιος, Ἅγιος, 

Ἅγιος εἶ ὁ Θεός· *Πρεσβείαις τοῦ 

ἁγίου σῶσον ἡμᾶς. 
*Εἰς τὸ τέλος τοῦ β́  λέγομεν τὸ χαρα-

κτηριστικὸν τοῦ ἁγίου τοῦ Ναοῦ· Πρε-

σβείαις τοῦ ἁγίου (ἢ τοῦ ὁσίου ἢ τοῦ ἱ-

εράρχου)σῶσον ἡμᾶς.  

Καὶ νῦν ... 

Ἰδοὺ ὁ Νυμφίος ἔρχεται, ἐν τῷ 
μέσῳ τῆς νυκτός· καὶ μακάριος ὁ 
δοῦλος, ὃν εὑρήσει γρηγοροῦντα· 

ἀνάξιος δὲ πάλιν, ὃν εὑρήσει ῥα-
θυμοῦντα. Βλέπε οὖν ψυχή μου, 
μὴ τῷ ὕπνῳ κατενεχθῇς, ἵνα μὴ 
τῷ θανάτῳ παραδοθῇς, καὶ τῆς 
Βασιλείας ἔξω κλεισθῇς· ἀλλὰ ἀ-
νάνηψον κράζουσα· Ἅγιος, Ἅγιος, 

Ἅγιος εἶ ὁ Θεός· Διὰ τῆς Θεοτό-
κου ἐλέησον ἡμᾶς. 

Εἶτα, συναπτὴ μικρὰ ὑπὸ τοῦ διακόνου, 

τοῦ χοροῦ ψάλλοντος μεθ̓  ἑκάστην δέησιν 

τὸ 

Κύριε, ἐλέησον. 

Ἔτι καὶ ἔτι ἐν εἰρήνῃ τοῦ Κυρί-
ου δεηθῶμεν. 

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ 

χάριτι. 

Τῆς παναγίας, ἀχράντου, ὑπε-
ρευλογημένης, ἐνδόξου, δεσποίνης 
ἡμῶν, Θεοτόκου καὶ ἀειπαρθένου 
Μαρίας μετὰ πάντων τῶν ἁγίων 
μνημονεύσαντες, ἑαυτοὺς καὶ ἀλ-
λήλους καὶ πᾶσαν τὴν ζωὴν ἡμῶν 
Χριστῷ τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 

Ὅτι σὸν τὸ κράτος καὶ σοὶ τὴν 
δόξαν ἀναπέμπομεν, τῷ Πατρὶ 
καὶ τῷ Υἱῷ καὶ τῷ ἁγίῳ Πνεύματι, 
νῦν καὶ ἀεὶ καὶ εἰς τοὺς αἰῶνας 
τῶν αἰώνων. 

Ὁ χορός· Ἀμήν. 

Εἶτα ψάλλομεν τὰ παρόντα 

Καθίσματα. 

Ἦχος ά.  Τὸν τάφον σου Σωτήρ. 

Τὰ πάθη τὰ σεπτά, ἡ παροῦσα 
ἡμέρα, ὡς φῶτα σωστικά, ἀνατέλ-
λει τῷ κόσμῳ· Χριστὸς γὰρ ἐπεί-
γεται, τοῦ παθεῖν ἀγαθότητι· ὁ τὰ 

σύμπαντα, ἐν τῇ δρακὶ περιέχων, 
καταδέχεται, ἀναρτηθῆναι ἐν ξύ-
λῳ, τοῦ σῶσαι τὸν ἄνθρωπον. 

Δόξα. Καὶ νῦν. Τὸ αὐτό. 

Ἕτερον, ὅμοιον. 

Ἀόρατε Κριτά, ἐν σαρκὶ καθω-

ράθης, καὶ ἔρχῃ ὑπ᾿ ἀνδρῶν, πα-
ρανόμων κτανθῆναι, ἡμῶν τὸ κα-
τάκριμα, κατακρίνων τῷ πάθει 
σου. Ὅθεν αἴνεσιν, μεγαλωσύνην 

καὶ δόξαν, ἀναπέμποντες, τῇ ἐ-
ξουσίᾳ σου Λόγε, συμφώνως προ-
σφέρομεν. 

Δόξα. Καὶ νῦν. Τὸ αὐτό. 

Ἕτερον. 

Ἦχος πλ. δ́.  Τὴν Σοφίαν καὶ Λόγον. 

Τῶν παθῶν τοῦ Κυρίου τὰς ἀ-
παρχάς, ἡ παροῦσα ἡμέρα λαμ-
προφορεῖ. Δεῦτε οὖν φιλέορτοι, ὑ-
παντήσωμεν ᾄσμασιν· ὁ γὰρ Κτί-
στης ἔρχεται, σταυρὸν καταδέξα-
σθαι, ἐτασμοὺς καὶ μάστιγας, Πι-
λάτῳ κρινόμενος· ὅθεν καὶ ἐκ 
δούλου, ῥαπισθεὶς ἐπὶ κόῤῥης, τὰ 

πάντα προσίεται, ἵνα σώσῃ τὸν 
ἄνθρωπον. Διὰ τοῦτο βοήσωμεν· 
Φιλάνθρωπε Χριστὲ ὁ Θεός, τῶν 
πταισμάτων δώρησαι τὴν ἄφεσιν, 
τοῖς προσκυνοῦσιν ἐν πίστει, τὰ 
ἄχραντα πάθη σου. 

Δόξα. Καὶ νῦν. Τὸ αὐτό. 

ΤΑΞΙΣ ΕΥΑΓΓΕΛΙΟΥ ΤΟΥ 

ΟΡΘΡΟΥ 

Ὁ διάκονος· Καὶ ὑπὲρ τοῦ καταξι-

ωθῆναι ἡμᾶς τῆς ἀκροάσεως τοῦ 
ἁγίου Εὐαγγελίου Κύριον τὸν Θε-
ὸν ἡμῶν ἱκετεύσωμεν. 

Ὁ λαός· Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκού-

σωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 

Ὁ ἱερεύς· Ἐκ τοῦ κατὰ Ματθαῖον 

ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Ὁ λαός· Δόξα σοι, Κύριε, δόξα 

σοι. 

Ὁ ἱερεὺς ἀναγινώσκει τὸ Εὐαγγέλιον. 

(Ματθ. κά 18-43). 

Τῷ καιρῷ ἐκείνῳ, ἐπανάγων ὁ 
Ἰησοῦς εἰς τὴν πόλιν ἐπείνασε· 

καὶ ἰδὼν συκῆν μίαν ἐπὶ τῆς ὁδοῦ 
ἦλθεν ἐπ᾿ αὐτήν, καὶ οὐδὲν εὗρεν 
ἐν αὐτῇ εἰ μὴ φύλλα μόνον, καὶ 
λέγει αὐτῇ· Μηκέτι ἐκ σοῦ καρ-
πὸς γένηται εἰς τὸν αἰῶνα. Καὶ ἐ-
ξηράνθη παραχρῆμα ἡ συκῆ. Καὶ 
ἰδόντες οἱ μαθηταὶ ἐθαύμασαν λέ-
γοντες· Πῶς παραχρῆμα ἐξηράνθη 

ἡ συκῆ; Ἀποκριθεὶς δὲ ὁ Ἰησοῦς 
εἶπεν αὐτοῖς· Ἀμὴν λέγω ὑμῖν, ἐὰν 
ἔχητε πίστιν καὶ μὴ διακριθῆτε, οὐ 
μόνον τὸ τῆς συκῆς ποιήσετε, ἀλ-
λὰ κἂν τῷ ὄρει τούτῳ εἴπητε, ἄρ-
θητι καὶ βλήθητι εἰς τὴν θάλασσα, 
γενήσεται· καὶ πάντα ὅσα ἐὰν αἰ-

τήσητε ἐν τῇ προσευχῇ πιστεύον-
τες, λήψεσθε. 

Καὶ ἐλθόντι αὐτῷ εἰς τὸ ἱερὸν 
προσῆλθον αὐτῷ διδάσκοντι οἱ 
ἀρχιερεῖς καὶ οἱ πρεσβύτεροι τοῦ 

λαοῦ λέγοντες· Ἐν ποίᾳ ἐξουσίᾳ 
ταῦτα ποιεῖς, καὶ τίς σοι ἔδωκε 
τὴν ἐξουσίαν ταύτην; Ἀποκριθεὶς 
δὲ ὁ Ἰησοῦς εἶπεν αὐτοῖς· Ἐρωτή-
σω ὑμᾶς κἀγώ λόγον ἕνα, ὃν ἐὰν 
εἴπητέ μοι, κἀγὼ ὑμῖν ἐρῶ ἐν ποί-
ᾳ ἐξουσίᾳ ταῦτα ποιῶ. Τὸ βάπτι-
σμα Ἰωάννου πόθεν ἦν, ἐξ οὐρα-

νοῦ ἢ ἐξ ἀνθρώπων; Οἱ δὲ διελο-
γίζοντο παρ᾿ ἑαυτοῖς λέγοντες· Ἐ-
ὰν εἴπωμεν, ἐξ οὐρανοῦ, ἐρεῖ ἡμῖν, 
διατί οὖν οὐκ ἐπιστεύσατε αὐτῷ; 
Ἐὰν δὲ εἴπωμεν, ἐξ ἀνθρώπων, 
φοβούμεθα τὸν ὄχλον· πάντες γὰρ 

ἔχουσι τὸν Ἰωάννην ὡς προφήτην. 
Καὶ ἀποκριθέντες τῷ Ἰησοῦ εἶ-
πον· Οὐκ οἴδαμεν. Ἔφη αὐτοῖς 
καὶ αὐτός· Οὐδὲ ἐγὼ λέγω ὑμῖν ἐν 

ποίᾳ ἐξουσίᾳ ταῦτα ποιῶ. 

Τί δὲ ὑμῖν δοκεῖ; Ἄνθρωπός τις 
εἶχε τέκνα δύο, καὶ προσελθὼν τῷ 

πρώτῳ εἶπε· Τέκνον, ὕπαγε σήμε-
ρον ἐργάζου ἐν τῷ ἀμπελῶνί μου. 
Ὁ δὲ ἀποκριθεὶς εἶπεν· Οὐ θέλω· 
ὕστερον δὲ μεταμεληθεὶς ἀπῆλθε. 
Καὶ προσελθὼν τῷ δευτέρῳ εἶπεν 
ὡσαύτως. Ὁ δὲ ἀποκριθεὶς εἶπεν· 
Ἐγώ, κύριε· καὶ οὐκ ἀπῆλθε. Τίς 
ἐκ τῶν δύο ἐποίησε τὸ θέλημα 

τοῦ πατρός; Λέγουσιν αὐτῷ· Ὁ 
πρῶτος. Λέγει αὐτοῖς ὁ Ἰησοῦς· 
Ἀμὴν λέγω ὑμῖν, ὅτι οἱ τελῶναι 
καὶ αἱ πόρναι προάγουσιν ὑμᾶς 
εἰς τὴν βασιλείαν τοῦ Θεοῦ. Ἦλθε 
γὰρ πρὸς ὑμᾶς Ἰωάννης ἐν ὁδῷ 
δικαιοσύνης, καὶ οὐκ ἐπιστεύσατε 
αὐτῷ· οἱ δὲ τελῶναι καὶ αἱ πόρναι 

ἐπίστευσαν αὐτῷ· ὑμεῖς δὲ ἰδόν-
τες οὐ μετεμελήθητε ὕστερον τοῦ 
πιστεῦσαι αὐτῷ. 

Ἄλλην παραβολὴν ἀκούσατε· 
Ἄνθρωπός τις ἦν οἰκοδεσπότης, ὅ-
στις ἐφύτευσεν ἀμπελῶνα καὶ 
φραγμὸν αὐτῷ περιέθηκε καὶ ὤ-
ρυξεν ἐν αὐτῷ ληνὸν καὶ ᾠκοδό-
μησε πύργον, καὶ ἐξέδοτο αὐτὸν 
γεωργοῖς καὶ ἀπεδήμησεν. Ὅτε δὲ 
ἤγγισεν ὁ καιρὸς τῶν καρπῶν, ἀ-

πέστειλε τοὺς δούλους αὐτοῦ 
πρὸς τοὺς γεωργοὺς λαβεῖν τοὺς 
καρποὺς αὐτοῦ. Καὶ λαβόντες οἱ 
γεωργοὶ τοὺς δούλους αὐτοῦ ὃν 
μὲν ἔδειραν, ὃν δὲ ἀπέκτειναν, ὃν 
δὲ ἐλιθοβόλησαν. Πάλιν ἀπέστει-

λεν ἄλλους δούλους πλείονας τῶν 
πρώτων, καὶ ἐποίησαν αὐτοῖς ὡ-
σαύτως. Ὕστερον δὲ ἀπέστειλε 
πρὸς αὐτοὺς τὸν υἱὸν αὐτοῦ λέ-

γων· Ἐντραπήσονται τὸν υἱόν 
μου. Οἱ δὲ γεωργοὶ ἰδόντες τὸν 
υἱὸν εἶπον ἐν ἑαυτοῖς· Οὗτός ἐστιν 
ὁ κληρονόμος· δεῦτε ἀποκτείνω-
μεν αὐτὸν καὶ κατάσχωμεν τὴν 
κληρονομίαν αὐτοῦ. Καὶ λαβόντες 
αὐτὸν ἐξέβαλον ἔξω τοῦ ἀμπελῶ-
νος καὶ ἀπέκτειναν. Ὅταν οὖν ἔλ-

θῃ ὁ κύριος τοῦ ἀμπελῶνος, τί 
ποιήσει τοῖς γεωργοῖς ἐκείνοις; 
Λέγουσιν αὐτῷ· Κακοὺς κακῶς ἀ-
πολέσει αὐτούς, καὶ τὸν ἀμπελῶ-
να ἐκδώσεται ἄλλοις γεωργοῖς, οἵ-
τινες ἀποδώσουσιν αὐτῷ τοὺς 
καρποὺς ἐν τοῖς καιροῖς αὐτῶν. 
Λέγει αὐτοῖς ὁ Ἰησοῦς· Οὐδέποτε 

ἀνέγνωτε ἐν ταῖς Γραφαῖς, «Λίθον 
ὃν ἀπεδοκίμασαν οἱ οἰκοδομοῦν-
τες, οὗτος ἐγενήθη εἰς κεφαλὴν 
γωνίας· παρὰ Κυρίου ἐγένετο αὕ-
τη, καὶ ἔστι θαυμαστὴ ἐν ὀφθαλ-
μοῖς ἡμῶν»; Διὰ τοῦτο λέγω ὑμῖν 
ὅτι ἀρθήσεται ἀφ᾿ ὑμῶν ἡ βασιλεί-
α τοῦ Θεοῦ καὶ δοθήσεται ἔθνει 

ποιοῦντι τοὺς καρποὺς αὐτῆς. 

Ὁ λαός· Δόξα σοι, Κύριε, δόξα 

σοι. 

Καὶ εὐθὺς ἀναγινώσκεται ὁ Ν΄ Ψαλμὸς  

Ἐλέησόν με ὁ Θεὸς κατὰ τὸ 
μέγα ἔλεός σου καὶ κατὰ τὸ 

πλῆθος των οἰκτιρμῶν σου 
ἐξάλειψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρ-
τίας μου καθάρισόν με. 

Ὅτι τὴν ἀνομίαν μου ἐγὼ 

γινώσκω καὶ ἡ ἁμαρτία μου 
ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 
ἂν δικαιωθῇς ἐν τοῖς λόγοις σου 
καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 
ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας 
τὰ ἄδηλα καὶ τὰ κρύφια τῆς 
σοφίας σου ἐδήλωσάς μοι. 

Ῥαντιεῖς με ὑσσώπῳ καὶ καθα-
ρισθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 
τεταπεινωμένα. 

Ἀπόστρεψον τὸ πρόσωπόν σου 
ἀπὸ τῶν ἁμαρτιῶν μου καὶ πάσας 
τὰς ἀνομίας μου ἐξάλειψον. 

Καρδίαν καθαρὰν κτίσον ἐν 
ἐμοὶ ὁ Θεὸς καὶ πνεῦμα εὐθὲς 
ἐγκαίνισον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 
τὸ ἅγιον μὴ ἀντανέλῃς ἀπ’ ἐμοῦ. 

Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγε-
μονικῷ στήριξόν με. 

Διδάξω ἀνόμους τὰς ὁδούς 
σου καὶ ἀσεβεῖς ἐπὶ σὲ ἐπι-
στρέψουσιν. 

Ῥῦσαί με ἐξ αἱμάτων ὁ Θεὸς, ὁ 
Θεὸς τῆς σωτηρίας μου, ἀγαλ-
λιάσεται ἡ γλῶσσά μου τὴν δικαι-
οσύνην σου. 

Κύριε, τὰ χείλη μου ἀνοίξεις, 
καὶ τὸ στόμα μου ἀναγγελεῖ τὴν 
αἴνεσίν σου. 

Ὅτι εἰ ἠθέλησας θυσίαν ἔδωκα 
ἂν ὁλοκαυτώματα οὐκ εὐδο-
κήσεις. 

Θυσία τῷ Θεῷ, πνεῦμα συντε-
τριμμένον΄ καρδίαν συντετριμ-
μένην καὶ τεταπεινωμένην ὁ Θεὸς 

οὐκ ἐξουδενώσει. 

Ἀγάθυνον, Κύριε, ἐν τῇ εὐδο-
κίᾳ σου τὴν Σιὼν, καὶ οἰκοδομη-
θήτω τὰ τείχη Ἱερουσαλήμ. 

Τότε εὐδοκήσεις θυσίαν δικαι-
οσύνης ἀναφορὰν καὶ ὁλοκαυ-
τώματα. 

Τότε ἀνοίσουσιν ἐπὶ τὸ θυσια-
στήριόν σου μόσχους.  

* * * 
Καὶ εὐθὺς 

ὁ Κανὼν τῆς ἡμέρας. 

ᾨδὴ α΄. Ἦχος β́.  Ὁ εἱρμός. 

Τῷ τὴν ἄβατον, κυμαινομένην 
θάλασσαν, θείῳ αὐτοῦ προστάγ-
ματι, ἀναξηράναντι, καὶ πεζεῦσαι 
δι᾿ αὐτῆς, τὸν Ἰσραηλίτην, λαὸν 
καθοδηγήσαντι, Κυρίῳ ᾄσωμεν· 
ἐνδόξως γὰρ δεδόξασται. 

Δόξα σοι, ὁ Θεὸς ἡμῶν, δόξα 
σοι. 

Ἡ ἀπόῤῥητος, Λόγου Θεοῦ κα-
τάβασις, ὅπερ Χριστὸς αὐτός ἐστι, 
Θεὸς καὶ ἄνθρωπος· τὸ Θεὸς οὐχ 
ἁρπαγμόν, εἶναι ἡγησάμενος, ἐν 

τῷ μορφοῦσθαι δοῦλον, δεικνύει 
τοῖς μαθηταῖς· ἐνδόξως γὰρ δεδό-
ξασται. 

Δόξα Πατρὶ καὶ Υἱῷ  
καὶ ἁγίῳ Πνεύματι. 

Διακονῆσαι, αὐτὸς ἐλήλυθα, οὗ 
τὴν μορφὴν ὁ Πλαστουργός, ἑκὼν 
περίκειμαι, τῷ πτωχεύσαντι Ἀ-
δάμ, ὁ πλουτῶν θεότητι, θεῖναι ἐ-

μήν τε αὐτοῦ, ψυχὴν ἀντίλυτρον, ὁ 
ἀπαθὴς θεότητι. 

Καὶ νῦν καὶ ἀεὶ καὶ εἰς τοὺς  
αἰῶνας τῶν αἰώνων. Ἀμήν. 

Διακονῆσαι, αὐτὸς ἐλήλυθα, ... 

Καταβασία. 

Τῷ τὴν ἄβατον, κυμαινομένην 
θάλασσαν, θείῳ αὐτοῦ προστάγ-

ματι, ἀναξηράναντι, καὶ πεζεῦσαι 
δι᾿ αὐτῆς, τὸν Ἰσραηλίτην, λαὸν 
καθοδηγήσαντι, Κυρίῳ ᾄσωμεν· 
ἐνδόξως γὰρ δεδόξασται. 

Εἶτα, συναπτὴ μικρὰ ὑπὸ τοῦ διακόνου, 

τοῦ χοροῦ ψάλλοντος μεθ̓ ἑκάστην δέησιν 

τὸ:  Κύριε, ἐλέησον. 

Ἔτι καὶ ἔτι ἐν εἰρήνῃ τοῦ Κυρί-
ου δεηθῶμεν. 

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ 
χάριτι. 

Τῆς παναγίας, ἀχράντου, ὑπε-
ρευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου 
Μαρίας μετὰ πάντων τῶν ἁγίων 
μνημονεύσαντες, ἑαυτοὺς καὶ ἀλ-
λήλους καὶ πᾶσαν τὴν ζωὴν ἡμῶν 
Χριστῷ τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 

Σὺ γὰρ εἶ ὁ βασιλεὺς τῆς εἰρή-
νης καὶ σωτὴρ τῶν ψυχῶν ἡμῶν, 
καὶ σοὶ τὴν δόξαν ἀναπέμπομεν, 
τῷ Πατρὶ καὶ τῷ Υἱῷ καὶ τῷ ἁγίῳ 
Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων. 

Ὁ ἀναγνώστης· Ἀμήν. 

ΚΟΝΤΑΚΙΟΝ, ΟΙΚΟΣ,  

ΣΥΝΑΞΑΡΙΟΝ 

Ὁ ἀναγνώστης τὸ Κοντάκιον. 

Ἦχος πλ. δ́.  

Ὡς ἀπαρχὰς τῆς φύσεως. 

Ὁ Ἰακὼβ ὠδύρετο, τοῦ Ἰωσὴφ 
τὴν στέρησιν, καὶ ὁ γενναῖος ἐκά-
θητο ἅρματι, ὡς βασιλεὺς τιμώμε-
νος· τῆς Αἰγυπτίας γὰρ τότε ταῖς 
ἡδοναῖς μὴ δουλεύσας, ἀντεδοξά-
ζετο παρὰ τοῦ βλέποντος, τὰς τῶν 
ἀνθρώπων καρδίας, καὶ νέμοντος 
στέφος ἄφθαρτον. 

Ὁ Οἶκος. 

Αὐτὸς μόνος ὑπάρχεις ἀθάνα-
τος. Ἐπὶ τῷ ὀδυρμῷ νῦν προσθή-
σωμεν, ὀδυρμὸν καὶ ἐκχέωμεν δά-

κρυα, μετὰ τοῦ Ἰακὼβ συγκοπτό-
μενοι, Ἰωσὴφ τὸν ἀοίδιμον καὶ 
σώφρονα, τὸν δουλωθέντα μὲν τῷ 
σώματι, τὴν ψυχὴν δὲ ἀδούλωτον 
συντηροῦντα, καὶ Αἰγύπτου παν-
τὸς κυριεύσαντα· ὁ Θεὸς γὰρ πα-
ρέχει τοῖς δούλοις αὑτοῦ, στέφος 
ἄφθαρτον. 

Συναξάριον.  

Πρῶτον τοῦ Μηναίου. 

Συναξάριον τῆς ἡμέρας. 

Τῇ ΚΘ' τοῦ αὐτοῦ μηνός, 
Μνήμη τῶν Ἁγίων Ἀποστόλων ἐκ 
τῶν Ἑβδομήκοντα Ἰάσονος καὶ 
Σωσιπάτρου. 

Στίχοι 

Ζωῆς Ἰάσων λαμβάνει φθαρτῆς 
πέρας, 

Ἀλλ' εὗρεν ἄλλην μὴ πέρας κε-
κτημένην. 

Θανέντι δόξαν σοῦ προσώπου 

δεικνύεις 

Σῷ Σωσιπάτρῳ, τοῦ Θεοῦ 
Λόγου, Πάτερ. 

Εἰκάδι ἀμφ' ἐνάτῃ Ἰάσων 
ἀπεβήσατο γαίης. 

Τῇ αὐτῇ ἡμέρᾳ, Μνήμη τῶν 
Ἁγίων ἑπτὰ Μαρτύρων λῃστῶν, οἱ 
διὰ τοῦ Ἀποστόλου Ἰάσονος πι-
στεύσαντες τῷ Χριστῷ ἐν λέβητι 
πίσσης κοχλαζούσης βληθέντες τε-
λειοῦνται. 

Στίχοι 

Λῃσταί, μαθόντες τὴν Ἐδὲμ 
λῃστοῦ λάχος, 

Πίσσῃ λαχεῖν ἔσπευσαν αὐτὴν 
ἐμφλόγῳ. 

Τῇ αὐτῇ ἡμέρᾳ, Μνήμη τῆς 
Ἁγίας Κερκύρας, θυγατρὸς Κερ-
κυλλίνου τοῦ Βασιλέως, ἥτις 
βέλεσι κατατρωθεῖσα τελειοῦται. 

Στίχοι 

Βελῶν Βασιλὶς ταῖς βολαῖς 

ἐστιγμένη, 

Ἐκ στιγμάτων ἔλαμψεν, ὡς ἐκ 
μαργάρων. 

 

Τῇ αὐτῇ ἡμέρᾳ, Μνήμη τῶν 
Ἁγίων Μαρτύρων Ζήνωνος καὶ 
Βιταλίου, πυρὶ τελειωθέντων. 

Στίχοι 

Μὴ δειλιάσῃς, Βιτάλιε, πρὸς 
φλόγα, 

Ἡγήσομαι γάρ, καὶ προεισέλθω 

Ζήνων. 

Τῇ αὐτῇ ἡμέρᾳ, ὁ Ἅγιος Μάρ-
τυς Εὐσέβιος πυρὶ τελειοῦται. 

Στίχοι 

Ἐκ σοῦ τὸ πῦρ ὁποῖον ἐκσμήξει 
ῥύπον, 

Ὄβρυζον, Εὐσέβιε, Χριστοῦ 
χρυσίον. 

Καὶ τοῦ Τριῳδίου τὸ παρόν. 

Τῇ ἁγίᾳ καὶ Μεγάλῃ Δευτέρᾳ, 
μνείαν ποιούμεθα τοῦ μακαρίου 
Ἰωσὴφ τοῦ παγκάλου, καὶ τῆς ὑ-

πὸ τοῦ Κυρίου καταραθείσης καὶ 
ξηρανθείσης συκῆς. 

Στίχοι εἰς τὸν πάγκαλον Ἰωσήφ. 

Σώφρων Ἰωσήφ, δίκαιος κρά-

τωρ ὤφθη, 

Καὶ σιτοδότης· ὦ καλῶν θημω-

νία! 
Ἕτεροι, εἰς τὴν ξηρανθεῖσαν συκῆν. 

Τὴν Συναγωγήν, συκῆν Χριστός, 
Ἑβραίων, 

Καρπῶν ἄμοιρον πνευματικῶν 
εἰκάζων, 

Ἀρᾷ ξηραίνει· ἧς φύγωμεν τὸ 
πάθος. 

Ταῖς τοῦ παγκάλου Ἰωσὴφ 
πρεσβείαις, Χριστὲ ὁ Θεός, ἐλέη-

σον ἡμᾶς. Ἀμήν. 
 

* * * 
Αἱ λοιπαὶ ᾠδαὶ τοῦ Κανόνος. 

ᾨδὴ ή.  Ἦχος β́. Ὁ εἱρμός. 

Ἔφριξε Παίδων εὐαγῶν, τὸ ὁ-
μόστολον ψυχῆς ἄσπιλον σῶμα, 
καὶ εἶξε τὸ τραφέν, ἐν ἀπείρῳ ὕ-
λῃ, ἀκάματον πῦρ. Ἀειζώου δέ, ἐ-
κμαρανθείσης φλογός, διαιωνίζων 
ὕμνος ἀνεμέλπετο· Τὸν Κύριον, 
πάντα τὰ ἔργα ὑμνεῖτε, καὶ ὑπε-
ρυψοῦτε, εἰς πάντας τοὺς αἰῶνας. 

(δίς) 

Δόξα σοι, ὁ Θεὸς ἡμῶν, δόξα 
σοι. 

Ὑμᾶς μου τότε μαθητάς, πάν-
τες γνώσονται εἰ τὰς ἐμὰς ἐντο-

λὰς τηρήσητε, φησὶν ὁ Σωτὴρ τοῖς 
φίλοις πρὸς πάθος μολών. Εἰρη-
νεύετε ἐν ἑαυτοῖς, καὶ πᾶσι· καὶ 
ταπεινὰ φρονοῦντες, ἀνυψώθητε· 
καὶ Κύριον, γινώσκοντές με ὑμνεῖ-
τε, καὶ ὑπερυψοῦτε, εἰς πάντας 

τοὺς αἰῶνας. 

Εὐλογοῦμεν Πατέρα, Υἱὸν  
καὶ ἅγιον Πνεῦμα, τὸν Κύριον·  

Τάξεως ἔμπαλιν ὑμῖν, ἐθνικῆς 
ἔστω τὸ κράτος ὁμογενῶν· οὐ 
κλῆρος γὰρ ἐμός, τυραννὶς δὲ 
γνώμη αὐθαίρετος. Ὁ οὖν πρόκρι-
τος, ἐν ὑμῖν εἶναι θέλων, τῶν ἄλ-
λων ἔστω πάντων ἐσχατώτερος· 
καὶ Κύριον, γινώσκοντές με ὑμνεῖ-
τε, καὶ ὑπερυψοῦτε, εἰς πάντας 

τοὺς αἰῶνας. 

Καὶ νῦν καὶ ἀεὶ καὶ εἰς τοὺς  
αἰῶνας τῶν αἰώνων. Ἀμήν. 

Τάξεως ἔμπαλιν ὑμῖν, ... 
Καταβασία. 

Αἰνοῦμεν,εὐλογοῦμεν,προσκυ-
νοῦμεν τὸν Κύριον. 

Ἔφριξε Παίδων εὐαγῶν, τὸ ὁ-
μόστολον ψυχῆς ἄσπιλον σῶμα, 
καὶ εἶξε τὸ τραφέν, ἐν ἀπείρῳ ὕ-
λῃ, ἀκάματον πῦρ. Ἀειζώου δέ, ἐ-
κμαρανθείσης φλογός, διαιωνίζων 
ὕμνος ἀνεμέλπετο· Τὸν Κύριον, 
πάντα τὰ ἔργα ὑμνεῖτε, καὶ ὑπε-

ρυψοῦτε, εἰς πάντας τοὺς αἰῶνας. 
* * * 

Ὁ διάκονος· Τὴν Θεοτόκον …. ἐν 

ὕμνοις μεγαλύνομεν. 
Καὶ ψάλλεται ἡ ᾨδὴ θ́. 

Ἦχος β́.  Ὁ εἱρμός. 

Ἐμεγάλυνας Χριστέ, τὴν τεκοῦ-
σάν σε Θεοτόκον, ἀφ᾿ ἧς ὁ Πλά-
στης ἡμῶν, ὁμοιοπαθὲς περιέθου 

σῶμα, τὸ τῶν ἡμετέρων, λυτήριον 
ἀγνοημάτων· ταύτην μακαρίζον-
τες, πᾶσαι γενεαὶ σὲ μεγαλύνο-
μεν. 

Τροπάρια. 

Δόξα σοι, ὁ Θεὸς ἡμῶν, δόξα 

σοι. 

Ῥύπον πάντα ἐμπαθῆ, ἀπωσά-
μενοι ἐπάξιον, τῆς θείας Βασιλεί-
ας, γνώμην ἀναλάβετε ἔμφρονα, 
τοῖς σοῖς Ἀποστόλοις, προέφης ἡ 
πάντων Σοφία, ἐν ᾗ δοξασθήσε-
σθε, λάμποντες ἡλίου τηλαυγέστε-

ρον. 

Δόξα Πατρὶ καὶ Υἱῷ  
καὶ ἁγίῳ Πνεύματι. 

Ἀφορῶντες εἰς ἐμέ, εἶπας Κύ-
ριε τοῖς σεαυτοῦ μαθηταῖς, μὴ 
φρονεῖτε ὑψηλά, ἀλλὰ συναπά-
χθητε τοῖς ταπεινοῖς· ἐμὸν ὅπερ 
πίνω, πίεσθε ποτήριον, ὅτι ἐν τῇ 

Βασιλείᾳ, τοῦ Πατρὸς ἐμοὶ συνδο-
ξασθήσεσθε. 

Καὶ νῦν καὶ ἀεὶ καὶ εἰς τοὺς  
αἰῶνας τῶν αἰώνων. Ἀμήν. 

Ἀφορῶντες εἰς ἐμέ, εἶπας Κύ-
ριε τοῖς σεαυτοῦ μαθηταῖς, μὴ 
φρονεῖτε ὑψηλά, ἀλλὰ συναπά-

χθητε τοῖς ταπεινοῖς· ἐμὸν ὅπερ 
πίνω, πίεσθε ποτήριον, ὅτι ἐν τῇ 
Βασιλείᾳ, τοῦ Πατρὸς ἐμοὶ συνδο-
ξασθήσεσθε. 

Καταβασία. 

Ἐμεγάλυνας Χριστέ, τὴν τεκοῦ-
σάν σε Θεοτόκον, ἀφ᾿ ἧς ὁ Πλά-

στης ἡμῶν, ὁμοιοπαθὲς περιέθου 
σῶμα, τὸ τῶν ἡμετέρων, λυτήριον 
ἀγνοημάτων· ταύτην μακαρίζον-
τες, πᾶσαι γενεαὶ σὲ μεγαλύνο-
μεν. 

Εἶτα, συναπτὴ μικρὰ ὑπὸ τοῦ διακόνου, 

τοῦ χοροῦ ψάλλοντος μεθ̓  ἑκάστην δέησιν 

τὸ Κύριε, ἐλέησον. 

Ἔτι καὶ ἔτι ἐν εἰρήνῃ τοῦ Κυρί-
ου δεηθῶμεν. 

Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ 
χάριτι. 

Τῆς παναγίας, ἀχράντου, ὑπε-
ρευλογημένης, ἐνδόξου, δεσποίνης 
ἡμῶν, Θεοτόκου καὶ ἀειπαρθένου 
Μαρίας μετὰ πάντων τῶν ἁγίων 

μνημονεύσαντες, ἑαυτοὺς καὶ ἀλ-
λήλους καὶ πᾶσαν τὴν ζωὴν ἡμῶν 
Χριστῷ τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 

Ὅτι σὲ αἰνοῦσι πᾶσαι αἱ δυνά-
μεις τῶν οὐρανῶν, καὶ σοὶ τὴν δό-
ξαν ἀναπέμπομεν, τῷ Πατρὶ καὶ 

τῷ Υἱῷ καὶ τῷ ἁγίῳ Πνεύματι, νῦν 
καὶ ἀεὶ καὶ εἰς τοὺς αἰῶνας τῶν 
αἰώνων. 

Ὁ ἀναγνώστης· Ἀμήν. 

* * * 
ΤΑ ΕΞΑΠΟΣΤΕΙΛΑΡΙΑ 

Ἐξαποστειλάριον. Αὐτόμελον.  

Ἦχος γ́. 

Τὸν νυμφῶνά σου βλέπω, Σω-
τήρ μου κεκοσμημένον, καὶ ἔνδυ-
μα οὐκ ἔχω, ἵνα εἰσέλθω ἐν αὐτῷ· 

λάμπρυνόν μου, τὴν στολὴν τῆς 
ψυχῆς, Φωτοδότα, καὶ σῶσόν με. 
(Τρίς)  

ΑΙΝΟΙ 

Ἦχος ά. 

Πᾶσα πνοὴ αἰνεσάτω τὸν Κύρι-
ον. Αἰνεῖτε τὸν Κύριον ἐκ τῶν οὐ-
ρανῶν, αἰνεῖτε αὐτὸν ἐν τοῖς ὑψί-
στοις. Σοὶ πρέπει ὕμνος τῷ Θεῷ. 

Αἰνεῖτε αὐτόν, πάντες οἱ ἄγγε-
λοι αὐτοῦ· αἰνεῖτε αὐτόν, πᾶσαι 
αἱ δυνάμεις αὐτοῦ. Σοὶ πρέπει ὕ-
μνος τῷ Θεῷ. 

Ἱστῶμεν Στίχους δ́, καὶ ψάλλομεν  

τὰ ἑπόμενα Στιχηρὰ Ἰδιόμελα. 

Ἦχος ά.  

Στίχ. ά. Αἰνεῖτε αὐτὸν ἐπὶ ταῖς 

δυναστείαις αὐτοῦ· αἰνεῖτε αὐτὸν 

κατὰ τὸ πλῆθος τῆς μεγαλωσύνης 
αὐτοῦ. 

Ἐρχόμενος ὁ Κύριος, πρὸς τὸ 
ἑκούσιον πάθος, τοῖς Ἀποστόλοις 
ἔλεγεν ἐν τῇ ὁδῷ· Ἰδοὺ ἀναβαίνο-
μεν εἰς Ἱεροσόλυμα, καὶ παραδο-
θήσεται ὁ Υἱὸς τοῦ ἀνθρώπου, κα-
θὼς γέγραπται περὶ αὐτοῦ. Δεῦτε 
οὖν καὶ ἡμεῖς, κεκαθαρμέναις δια-
νοίαις, συμπορευθῶμεν αὐτῷ, καὶ 
συσταυρωθῶμεν, καὶ νεκρωθῶμεν 

δι᾿ αὐτόν, ταῖς τοῦ βίου ἡδοναῖς· 
ἵνα καὶ συζήσωμεν αὐτῷ, καὶ ἀ-
κούσωμεν βοῶντος αὐτοῦ· Οὐκέτι 
εἰς τὴν ἐπίγειον Ἱερουσαλήμ, διὰ 
τὸ παθεῖν, ἀλλὰ ἀναβαίνω πρὸς 
τὸν Πατέρα μου, καὶ Πατέρα ὑ-
μῶν, καὶ Θεόν μου καὶ Θεὸν ὑ-
μῶν· καὶ συνανυψῶ ὑμᾶς εἰς τὴν 

ἄνω Ἱερουσαλήμ, ἐν τῇ Βασιλείᾳ 
τῶν Οὐρανῶν. 

Στίχ. β́. Αἰνεῖτε αὐτὸν ἐν ἤχῳ 

σάλπιγγος· αἰνεῖτε αὐτὸν ἐν ψαλ-
τηρίῳ καὶ κιθάρᾳ. 

Ἐρχόμενος ὁ Κύριος, πρὸς τὸ 
ἑκούσιον πάθος, τοῖς Ἀποστόλοις 
ἔλεγεν ἐν τῇ ὁδῷ· Ἰδοὺ ἀναβαίνο-
μεν εἰς Ἱεροσόλυμα, καὶ παραδο-
θήσεται ὁ Υἱὸς τοῦ ἀνθρώπου, κα-
θὼς γέγραπται περὶ αὐτοῦ. Δεῦτε 
οὖν καὶ ἡμεῖς, κεκαθαρμέναις δια-

νοίαις, συμπορευθῶμεν αὐτῷ, καὶ 
συσταυρωθῶμεν, καὶ νεκρωθῶμεν 
δι᾿ αὐτόν, ταῖς τοῦ βίου ἡδοναῖς· 
ἵνα καὶ συζήσωμεν αὐτῷ, καὶ ἀ-
κούσωμεν βοῶντος αὐτοῦ· Οὐκέτι 
εἰς τὴν ἐπίγειον Ἱερουσαλήμ, διὰ 

τὸ παθεῖν, ἀλλὰ ἀναβαίνω πρὸς 
τὸν Πατέρα μου, καὶ Πατέρα ὑ-
μῶν, καὶ Θεόν μου καὶ Θεὸν ὑ-
μῶν· καὶ συνανυψῶ ὑμᾶς εἰς τὴν 

ἄνω Ἱερουσαλήμ, ἐν τῇ Βασιλείᾳ 
τῶν Οὐρανῶν. 

Ἦχος πλ. ά. 

Στίχ. γ́.  Αἰνεῖτε αὐτὸν ἐν τυμ-

πάνῳ καὶ χορῷ· αἰνεῖτε αὐτὸν ἐν 
χορδαῖς καὶ ὀργάνῳ. 

Φθάσαντες πιστοί, τὸ σωτήριον 
πάθος, Χριστοῦ τοῦ Θεοῦ, τὴν ἄ-
φατον αὐτοῦ, μακροθυμίαν δοξά-
σωμεν· ὅπως τῇ αὐτοῦ εὐσπλαγ-

χνίᾳ, συνεγείρῃ καὶ ἡμᾶς, νεκρω-
θέντας τῇ ἁμαρτίᾳ, ὡς ἀγαθὸς καὶ 
φιλάνθρωπος. 

Στίχ. δ́. Αἰνεῖτε αὐτὸν ἐν κυμ-

βάλοις εὐήχοις· αἰνεῖτε αὐτὸν ἐν 
κυμβάλοις ἀλαλαγμοῦ. Πᾶσα πνο-
ὴ αἰνεσάτω τὸν Κύριον. 

Φθάσαντες πιστοί, τὸ σωτήριον 
πάθος, Χριστοῦ τοῦ Θεοῦ, τὴν ἄ-
φατον αὐτοῦ, μακροθυμίαν δοξά-
σωμεν· ὅπως τῇ αὐτοῦ εὐσπλαγ-
χνίᾳ, συνεγείρῃ καὶ ἡμᾶς, νεκρω-
θέντας τῇ ἁμαρτίᾳ, ὡς ἀγαθὸς καὶ 
φιλάνθρωπος. 

Δόξα. Καὶ νῦν. Ἦχος πλ. ά. 

Κύριε, ἐρχόμενος πρὸς τὸ πά-
θος, τοὺς ἰδίους στηρίζων μαθητὰς 
ἔλεγες, κατ᾿ ἰδίαν παραλαβὼν αὐ-
τούς· Πῶς τῶν ῥημάτων μου ἀ-
μνημονεῖτε, ὧν πάλαι εἶπον ὑμῖν, 

ὅτι προφήτην πάντα οὐ γέγρα-
πται, εἰ μὴ ἐν Ἱερουσαλὴμ ἀπο-
κτανθῆναι; Νῦν οὖν καιρὸς ἐφέ-
στηκεν, ὃν εἶπον ὑμῖν· ἰδοὺ γὰρ 
παραδίδομαι, ἁμαρτωλῶν χερσὶν 
ἐμπαιχθῆναι, οἳ καὶ σταυρῷ με 

προσπήξαντες, ταφῇ παραδόντες, 
ἐβδελυγμένον λογιοῦνται ὡς νε-
κρόν· ὅμως θαρσεῖτε· τριήμερος 
γὰρ ἐγείρομαι, εἰς ἀγαλλίασιν πι-

στῶν, καὶ ζωὴν τὴν αἰώνιον. 
Ὁ προεστὼς: 

Σοὶ δόξα πρέπει, Κύριε, ὁ Θεὸς 
ἡμῶν, καὶ σοὶ τὴν δόξαν ἀνα-
πέμπομεν, τῷ Πατρί, καὶ τῷ Υἱῷ, 

καὶ τῷ Ἁγίῳ Πνεύματι, νῦν, καὶ 
ἀεί, καὶ εἰς τοὺς αἰῶνας τῶν 
αἰώνων. 

Ὁ Ἀναγνώστης Ἀμήν καὶ χῦμα· 

Δόξα ἐν ὑψίστοις Θεῷ καὶ ἐπὶ 
γῆς εἰρήνη ἐν ἀνθρώποις εὐδοκία.  

Ὑμνοῦμέν σε, εὐλογοῦμέν σε, 
προσκυνοῦμέν σε, δοξολογοῦμέν 
σε, εὐχαριστοῦμέν σοι, διὰ τὴν 
μεγάλην σου δόξαν.  

Κύριε Βασιλεῦ, ἐπουράνιε Θεέ, 
Πάτερ παντοκράτορ, Κύριε Υἱὲ 
μονογενές, Ἰησοῦ Χριστέ, καὶ 
Ἅγιον Πνεῦμα.  

Κύριε ὁ Θεός, ὁ ἀμνὸς τοῦ Θε-
οῦ, ὁ Υἱός τοῦ Πατρός, ὁ αἴρων 
τὴν ἁμαρτίαν τοῦ κόσμου, ἐλέη-
σον ἡμᾶς, ὁ αἴρων τὰς ἁμαρτίας 
τοῦ κόσμου. 

Πρόσδεξαι τὴν δέησιν ἡμῶν, ὁ 
καθήμενος ἐν δεξιᾷ τοῦ Πατρός, 
καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ 
μόνος Κύριος, Ἰησοῦς Χριστός, εἰς 
δόξαν Θεοῦ Πατρός. Ἀμήν.  

Καθ᾿ ἑκάστην ἡμέραν εὐλογήσω 
σε, καὶ αἰνέσω τὸ ὄνομά σου εἰς 

τὸν αἰῶνα καὶ εἰς τὸν αἰῶνα τοῦ 
αἰῶνος. 

Κύριε, καταφυγὴ ἐγενήθης ἡμῖν 
ἐν γενεᾷ καὶ γενεᾷ. Ἐγὼ εἶπα· 

Κύριε, ἐλέησόν με, ἴασαι τὴν ψυ-
χήν μου, ὅτι ἥμαρτόν σοι.  

Κύριε, πρὸς σὲ κατέφυγον, 
δίδαξόν με τοῦ ποιεῖν τὸ θέλημά 
σου, ὅτι σὺ εἶ ὁ Θεός μου.  

Ὅτι παρὰ σοὶ πηγὴ ζωῆς ἐν τῷ 
φωτί σου ὀψόμεθα φῶς.  

Παράτεινον τὸ ἔλεός σου τοῖς 
γινώσκουσί σε.  

Καταξίωσον, Κύριε, ἐν τῇ 
ἡμέρᾳ ταύτη ἀναμαρτήτους φυ-
λαχθῆναι ἡμᾶς.  

Εὐλογητὸς εἶ, Κύριε, ὁ Θεὸς 
τῶν Πατέρων ἡμῶν, καὶ αἰνετὸν 
καὶ δεδοξασμένον τὸ ὄνομά σου 
εἰς τοὺς αἰῶνας. Ἀμήν.  

Γένοιτο, Κύριε, τὸ ἔλεός σου ἐφ᾿ 
ἡμᾶς, καθάπερ ἠλπίσαμεν ἐπὶ σέ. 
Εὐλογητὸς εἶ, Κύριε, δίδαξόν με 
τὰ δικαιώματά σου.  

Εὐλογητὸς εἶ, Δέσποτα, 
συνέτισόν με τὰ δικαιώματά σου. 

Εὐλογητὸς εἶ, Ἅγιε, φώτισόν με 
τοῖς δικαιώμασί σου.  

Κύριε, τὸ ἔλεός σου εἰς τὸν 
αἰῶνα, τὰ ἔργα τῶν χειρῶν σου 
μὴ παρίδῃς.  

Σοὶ πρέπει αἶνος, Σοὶ πρέπει 
ὕμνος, Σοὶ δόξα πρέπει, τῷ Πατρὶ 
καὶ τῷ Υἱῷ, καὶ τῷ Ἁγίῳ Πνεύμα-

τι, νῦν, καὶ ἀεί, καὶ εἰς τοὺς 
αἰῶνας τῶν αἰώνων. Ἀμήν. 

Ὁ διάκονος: 

Πληρώσωμεν τὴν ἑωθινὴν δέη-
σιν ἡμῶν τῷ Κυρίῳ. 

Κύριε, ἐλέησον.  

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ Σῇ 
χάριτι. 



ΟΡΘΡΟΣ ΤΗΣ ΑΓΙΑΣ & ΜΕΓΑΛΗΣ ΔΕΥΤΕΡΑΣ. 

19 

Κύριε, ἐλέησον.  

Τὴν ἡμέραν πᾶσαν, τελείαν, 
ἁγίαν, εἰρηνικὴν καὶ ἀναμάρτητον, 
παρὰ τοῦ Κυρίου, αἰτησώμεθα. 

Παράσχου Κύριε. 

Ἄγγελον εἰρήνης, πιστὸν 
ὁδηγόν, φύλακα των ψυχῶν καί 
τῶν σωμάτων ἡμῶν, παρὰ τοῦ 
Κυρίου αἰτησώμεθα. 

Παράσχου Κύριε.        

Συγγνώμην καὶ ἄφεσιν τῶν 
ἁμαρτιῶν καί τῶν πλημμε-
λημάτων ἡμῶν, παρὰ τοῦ Κυρίου 
αἰτησώμεθα. 

Παράσχου Κύριε. 

Τὰ καλὰ καὶ συμφέροντα ταῖς 
ψυχαῖς ἡμῶν καὶ εἰρήνην τῷ 
κόσμῳ, παρὰ τοῦ Κυρίου αἰτη-
σώμεθα. 

Παράσχου Κύριε. 

Τὸν ὑπόλοιπον χρόνον τῆς 
ζωῆς ἡμῶν ἐν εἰρήνῃ καὶ μετανοίᾳ 
ἐκτελέσαι, παρὰ τοῦ Κυρίου 
αἰτησώμεθα.  

Παράσχου Κύριε. 

Χριστιανὰ τὰ τέλη τῆς ζωῆς 
ἡμῶν, ἀνώδυνα, ἀνεπαίσχυντα, 

εἰρηνικά, καὶ καλὴν ἀπολογίαν 
τὴν ἐπί τοῦ φοβεροῦ βήματος τοῦ 
Χριστοῦ αἰτησώμεθα. 

Παράσχου Κύριε. 

Τῆς Παναγίας, ἀχράντου, ὑπε-
ρευλογημένης, ἐνδόξου Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 
μνημονεύσαντες, ἑαυτοὺς καὶ 
ἀλλήλους καὶ πᾶσαν τὴν ζωὴν 
ἡμῶν Χριστῷ τῷ Θεῷ παραθώμε-
θα. 

Σοὶ, Κύριε. 

Ὅτι Θεός ἐλέους, οἰκτιρμῶν, 
καὶ φιλανθρωπίας ὑπάρχεις, καὶ 
σοὶ τὴν δόξαν ἀναπέμπωμεν, τῷ 
Πατρὶ καὶ τῷ Ὑιῷ καὶ τῷ Ἁγίῳ 

Πνεύματι, νῦν καὶ ἀεί, καὶ εἰς 
τοὺς αιῶνας τῶν αἰώνων. 

Ὁ χορός: Ἀμήν. 

Ὁ Ἱερεύς: Εἰρήνη πᾶσι.  

Ὁ χορός: Καὶ τῷ πνεύματί σου. 

ὁ διάκονος: Τὰς κεφαλὰς ἡμῶν τῷ 

Κυρίῳ κλίνωμεν.  

Ὁ χορός: Σοί, Κύριε.  

Ὁ Ἱερεύς:Τὴν εὐχὴν τῆς κεφαλο-

κλισίας...... 

Ὁ Ἱερεύς: Σὸν γὰρ ἐστι τὸ ἐλεεῖν 

καὶ σώζειν ἡμᾶς, ὁ Θεὸς ἡμῶν, καὶ 
σοὶ τὴν δόξαν ἀναπέμπομεν, τῷ 
Πατρὶ καὶ τῷ Υἱῷ καὶ τῷ Ἁγίῳ 

Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων. 

Ὁ χορός: Ἀμήν. 

Καὶ ἀρχόμεθα ψάλλειν  

τὰ Ἀπόστιχα  τῶν Αἴνων. 

Ἄρχεται δὲ ὁ ά χορός. 

Ἦχος πλ. ά.  

Κύριε, πρὸς τὸ μυστήριον τὸ ἀ-
πόῤῥητον, τῆς σῆς οἰκονομίας, οὐκ 
ἐξαρκοῦσα, ἡ τῶν ἐκ Ζεβεδαίου 

μήτηρ, ᾐτεῖτό σε προσκαίρου βα-
σιλείας τιμήν, τοῖς ἑαυτῆς δωρή-
σασθαι τέκνοις· ἀλλ᾿ ἀντὶ ταύτης, 
ποτήριον θανάτου, ἐπηγγείλω πι-
εῖν τοῖς φίλοις σου· ὃ ποτήριον 
πρὸ τούτων, πιεῖν ὁ αὐτὸς ἔλεγες, 
ἁμαρτημάτων καθαρτήριον. Διό 
σοι βοῶμεν· Ἡ σωτηρία τῶν ψυ-

χῶν ἡμῶν, δόξα σοι. 
Ἦχος πλ. ά.  

Στίχ. Ἐνεπλήσθημεν τὸ πρωῒ 
τοῦ ἐλέους σου, Κύριε, καὶ ἠγαλ-
λιασάμεθα καὶ εὐφράνθημεν, ἐν 
πάσαις ταῖς ἡμέραις ἡμῶν· εὐ-
φρανθείημεν ἀνθ᾿ ὧν ἡμερῶν ἐτα-
πείνωσας ἡμᾶς, ἐτῶν ὧν εἴδομεν 
κακά· καὶ ἴδε ἐπὶ τοὺς δούλους 
σου καὶ ἐπὶ τὰ ἔργα σου, καὶ ὁδή-
γησον τοὺς υἱοὺς αὐτῶν. 

Κύριε, τὰ τελεώτατα φρονεῖν, 
τοὺς οἰκείους παιδεύων μαθητάς, 
μὴ ὁμοιοῦσθε τοῖς ἔθνεσιν ἔλεγες, 
εἰς τὸ κατάρχειν τῶν ἐλαχιστοτέ-
ρων· οὐχ οὕτω γὰρ ἔσται ὑμῖν, 
τοῖς ἐμοῖς μαθηταῖς, ὅτι πτωχὸς 
θέλων ὑπάρχω· ὁ πρῶτος οὖν ὑ-
μῶν, ἔστω πάντων διάκονος, ὁ δὲ 
ἄρχων ὡς ὁ ἀρχόμενος, ὁ προκρι-

θεὶς δὲ ὡς ὁ ἔσχατος· καὶ γὰρ ἐ-
λήλυθα αὐτός, τῷ πτωχεύσαντι Ἀ-
δὰμ διακονῆσαι, καὶ λύτρον δοῦ-
ναι, ἀντὶ πολλῶν τὴν ψυχήν, τῶν 
βοώντων μοι, Δόξα σοι. 

Ἦχος πλ. δ́. 

Στίχ. Καὶ ἔστω ἡ λαμπρότης 
Κυρίου τοῦ Θεοῦ ἡμῶν ἐφ᾿ ἡμᾶς, 
καὶ τὰ ἔργα τῶν χειρῶν ἡμῶν κα-
τεύθυνον ἐφ᾿ ἡμᾶς, καὶ τὸ ἔργον 
τῶν χειρῶν ἡμῶν κατεύθυνον. 

Τῆς ξηρανθείσης συκῆς, διὰ 
τὴν ἀκαρπίαν, τὸ ἐπιτίμιον φοβη-
θέντες ἀδελφοί, καρποὺς ἀξίους 

τῆς μετανοίας, προσάξωμεν Χρι-
στῷ, τῷ παρέχοντι ἡμῖν τὸ μέγα 
ἔλεος. 

Δόξα. Καὶ νῦν. Ἦχος πλ. δ́. 

Δευτέραν Εὔαν τὴν Αἰγυπτίαν, 
εὑρὼν ὁ δράκων διὰ ῥημάτων, ἔ-
σπευδε κολακείαις, ὑποσκελίσαι 
τὸν Ἰωσήφ· ἀλλ᾿ αὐτὸς καταλιπὼν 

τὸν χιτῶνα, ἔφυγε τὴν ἁμαρτίαν, 
καὶ γυμνὸς οὐκ ᾐσχύνετο, ὡς ὁ 
πρωτόπλαστος πρὸ τῆς παρακοῆς· 
αὐτοῦ ταῖς ἱκεσίαις Χριστέ, ἐλέη-

σον ἡμᾶς. 

Πληρωθέντων τῶν ἀποστίχων  

ὁ ἱερεὺς λέγει. 

Ἀγαθὸν τὸ ἐξομολογείσθαι τῷ 
Κυρίῳ, καὶ ψάλλειν τῷ ὀνόματί 
σου Ὕψιστε, τοῦ ἀναγγέλλειν τὸ 
πρωῒ τὸ ἔλεός σου, καὶ τὴν ἀλή-
θειάν σου κατὰ νύκτα. 

Ὁ Ἀναγνώστης: Ἅγιος ὁ Θεός, 

Ἅγιος Ἰσχυρός, Ἅγιος Ἀθάνατος, 
ἐλέησον ἡμᾶς. (ἐκ γ΄). 

Δόξα Πατρὶ... Καὶ νῦν...  

Παναγία Τριάς, ἐλέησον ἡμᾶς.  

Κύριε, ἱλάσθητι ταῖς ἁμαρτίαις 
ἡμῶν,  

Δέσποτα, συγχώρησον τὰς 
ἀνομίας ἡμῖν.  

Ἅγιε, ἐπίσκεψαι καὶ ἴασαι τὰς 
ἀσθενείας ἡμῶν, ἕνεκεν τοῦ 
ὀνόματός σου.  

Κύριε, ἐλέησον, Κύριε, ἐλέησον, 
Κύριε, ἐλέησον.  

Δόξα Πατρὶ... Καὶ νῦν...  

Πάτερ ἡμῶν ὁ ἐν τοῖς οὐρανοῖς, 
ἁγιασθήτω τὸ ὄνομά σου, ἐλθέτω 
ἡ βασιλεία σου, γενηθήτω τὸ 
θέλημά σου, ὡς ἐν οὐρανῷ, καὶ 
ἐπὶ τῆς γῆς. Τὸν ἄρτον ἡμῶν τὸν 
ἐπιούσιον δὸς ἡμῖν σήμερον, καὶ 

ἄφες ἡμῖν τὰ ὀφειλήματα ἡμῶν, 
ὡς καὶ ἡμεῖς ἀφίεμεν τοῖς 
ὀφειλέταις ἡμῶν, καὶ μὴ 
εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ πονη-
ροῦ 

ὁ ἱερεὺς: Ὅτι σοῦ ἐστὶν ἡ βασι-

λεία καὶ ἡ δύναμις καὶ ἡ δόξα τοῦ 
Πατρὸς καὶ τοῦ Υἱοῦ καὶ τοῦ 
Ἁγίου Πνεύματος, νῦν καὶ ἀεὶ καὶ 
εἰς τοὺς αἰῶνας τῶν αἰώνων.  

ΧΟΡΟΣ: Ἀμήν. 

Τὸ Κοντάκιον. 

Ἦχος πλ. δ́. 

Ὡς ἀπαρχὰς τῆς φύσεως. 

Ὁ Ἰακὼβ ὠδύρετο, τοῦ Ἰωσὴφ 
τὴν στέρησιν, καὶ ὁ γενναῖος ἐκά-
θητο ἅρματι, ὡς βασιλεὺς τιμώμε-
νος· τῆς Αἰγυπτίας γὰρ τότε ταῖς 
ἡδοναῖς μὴ δουλεύσας, ἀντεδοξά-

ζετο παρὰ τοῦ βλέποντος, τὰς τῶν 
ἀνθρώπων καρδίας, καὶ νέμοντος 
στέφος ἄφθαρτον. 

Τὸ Κύριε, ἐλέησον (12άκις). 

Δόξα Πατρὶ καὶ Υἱῷ καὶ ἁγίῳ 
Πνεύματι, καὶ νῦν καὶ ἀεὶ καὶ εἰς 
τοὺς αἰῶνας τῶν αἰώνων. Ἀμήν. 

Τὴν τιμιωτέραν τῶν Χερουβὶμ 
* καὶ ἐνδοξοτέραν ἀσυγκρίτως 
τῶν Σεραφίμ, * τὴν ἀδιαφθόρως 
Θεὸν Λόγον τεκοῦσαν, * τὴν ὄντως 

Θεοτόκον, * σὲ μεγαλύνομεν. 

Ἐν ὀνόματι Κυρίου εὐλόγησον, 
πάτερ. 

Ὁ ἱερεύς· 

Ὁ ὢν εὐλογητὸς Χριστὸς ὁ Θε-
ὸς ἡμῶν πάντοτε, νῦν καὶ ἀεὶ καὶ 

εἰς τοὺς αἰῶνας τῶν αἰώνων. 

Ὁ χορός· Ἀμήν. 

Ὁ ἱερεύς· Ἐπουράνιε Βασιλεῦ, 
τοὺς πιστοὺς βασιλεῖς ἡμῶν στε-
ρέωσον· τὴν πίστιν στήριξον· τὰ 
ἔθνη πράϋνον· τὸν κόσμον εἰρή-
νευσον· τὴν ἁγίαν ἐκκλησίαν καὶ 
τὴν πόλιν (ἢ νῆσον, ἢ κώμην) ταύτην 

καλῶς διαφύλαξον· τοὺς προα-
πελθόντας πατέρας καὶ ἀδελφοὺς 
ἡμῶν ἐν σκηναῖς δικαίων τάξον· 
καὶ ἡμᾶς ἐν μετανοίᾳ καὶ ἐξομο-

λογήσει παράλαβε, ὡς ἀγαθὸς καὶ 
φιλάνθρωπος. 

Καὶ ποιοῦμεν μετανοίας μεγάλας τρεῖς  

λέγοντες καθ̓  ἑαυτοὺς  

ἀνὰ ἕνα στίχον τῆς εὐχῆς  

τοῦ ἁγίου Ἐφραίμ. 

Κύριε καὶ Δέσποτα τῆς ζωῆς 
μου, πνεῦμα ἀργίας, περιεργίας, 
φιλαρχίας καὶ ἀργολογίας μή μοι 
δῷς. 

Πνεῦμα δὲ σωφροσύνης, ταπει-
νοφροσύνης, ὑπομονῆς καὶ ἀγά-
πης χάρισαί μοι τῷ σῷ δούλῳ. 

Ναί, Κύριε βασιλεῦ, δώρησαί 
μοι τοῦ ὁρᾶν τὰ ἐμὰ πταίσματα, 
καὶ μὴ κατακρίνειν τὸν ἀδελφόν 
μου, ὅτι εὐλογητὸς εἶ εἰς τοὺς αἰ-
ῶνας τῶν αἰώνων. Ἀμήν. 

Ὁ Θεός, ἱλάσθητί μοι τῷ 
ἁμαρτωλῷ, καὶ ἐλέησόν με. (ιβ΄) 

Ναί, Κύριε βασιλεῦ, δώρησαί 
μοι τοῦ ὁρᾶν τὰ ἐμὰ πταίσματα, 

καὶ μὴ κατακρίνειν τὸν ἀδελφόν 
μου, ὅτι εὐλογητὸς εἶ εἰς τοὺς αἰ-
ῶνας τῶν αἰώνων. 

Ὁ ἀναγνώστης· Ἀμήν. 

Καὶ μετὰ τοῦτο ὁ ἱερεὺς τὴν ἀπόλυσιν· 

Δόξα σοι, ὁ Θεός, ἡ ἐλπὶς ἡ-
μῶν, δόξα σοι. 

Ἐρχόμενος ὁ Κύριος ἐπὶ τὸ ἑ-
κούσιον πάθος διὰ τὴν ἡμῶν σω-
τηρίαν, Χριστὸς ὁ ἀληθινὸς Θεὸς 
ἡμῶν, ταῖς πρεσβείαις τῆς πανα-
χράντου καὶ παναμώμου αὐτοῦ 
μητρός, δυνάμει τοῦ τιμίου καὶ 
ζωοποιοῦ σταυροῦ, προστασίαις 

τῶν τιμίων ἐπουρανίων δυνάμεων 
ἀσωμάτων, ἱκεσίαις τοῦ τιμίου 
καὶ ἐνδόξου, προδρόμου καὶ βα-
πτιστοῦ Ἰωάννου, τῶν ἁγίων ἐν-

δόξων καὶ πανευφήμων ἀποστό-
λων, τῶν ἁγίων ἐνδόξων καὶ καλ-
λινίκων μαρτύρων, τῶν ὁσίων καὶ 
θεοφόρων πατέρων ἡμῶν, τῶν ἁ-
γίων καὶ δικαίων θεοπατόρων Ἰω-
ακεὶμ καὶ Ἄννης καὶ πάντων τῶν 
ἁγίων ἐλεήσαι καὶ σώσαι ἡμᾶς ὡς 
ἀγαθὸς καὶ φιλάνθρωπος. 

Δι᾿ εὐχῶν τῶν ἁγίων πατέρων 
ἡμῶν, Κύριε Ἰησοῦ Χριστέ, ὁ Θε-
ός, ἐλέησον ἡμᾶς. 

Ὁ λαός· Ἀμήν. 

 
Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 
 
 
 
 

 


